
HO TADIMA HO JESU

 …ho tswa Bibeleng ya Modimo. Ho tseba sena, ha  
 mantswe a ka a ka hloleha, la Hae le ke ke. Ka hona 
ke batla ho bala e—e Lengolo bukeng ya Esaia. Mme ke bile 
ke ngotse Mangolo a mang mona, le dintlha tse mmalwa ke 
ratileng ho di hlahisa, ka potlako e kgonehang, le ho kena 
hantle ho rapella bakudi hape, bosiung bona.
2 Ke batla ho nka monyetla ona, re sa phetla ho Esaia 45, 
ke batla ho sebedisa monyetla ona ho leboha bareri bohle ba 
sebeditseng mmoho kopanong ena.
3 Moena Shores, motswalle wa ka e moholo, o emetse 
Assemblies of God, mona motseng. Moena Outlaw, motswalle 
e mong wa ka ya kgabane, o tswa Jesus Name Church. Moena 
Fuller, o tswa ho Independence, motswalle e mong wa ka 
ya kgabane. Ha se banna ba bararo bana feela, ba emetse 
dihlopha tse tharo tsa sehloho, empa le bareri ba bang nkileng 
ka ba rerela, nako e fetileng, matsholong a mang, bohle ba 
ile ba kopana ho sebetsa mmoho, mme batho ba tswile. Ruri 
kea tshepa, baena beso, boholo ba batho ba lona, ba neng ba 
kula ba hloka, ba thusitswe nakong eo. Mme ke kgolwa ke 
lekile sohle seo ke tsebileng ho se etsa, mme ke kgolwa Moya o 
Halalelang o tla thasiseletsa se builweng le se entsweng.
4 Ka hona, Morena a le hlohonolofatse jwale re sa sheba 
Bibeleng. Esaia 45, ho qala ka 22 kgao-…kapa temana ya 22.

Sokolohelang ho nna, mme le bolokehe, lona 
dipheletso tsa lefatshe: hobane ke nna Modimo, o mong 
ha o yo.

Ke anne ka nna, taba e lokileng e tswile molomong 
wa ka, e ke ke ya kgutla e re, Mangole wohle a tla 
nkgumamela, le maleme wohle a arabele. 

5 Kea tseba ha se palo e kaalo ya Lengolo, empa le lekane 
kaha e Le la Bosafeleng. Ke Lentswe la Modimo. Mme haeba 
nka reella mohlodithero ona jwale, metsotso e ka bang 
mashome a mabedi, kapa e mashome a mararo, ke rata ho bua 
ke re, ke batla ho re: Ho Tadima Ho Jesu.
6 Ha esale e le mohoo wa dilemo oo, “Tadimang ho Nna, lona 
dipheletso tsa lefatshe.” Ke rata ho le fetola ha nyenyane, mme, 
“Tadimang ho Nna haholo pheletsong ya tsamaiso e nngwe le 
e nngwe ya lefatshe,” hoba ka mehla O Itsebisa ka ho hlaka 
pheletsong ya tsamaiso ya lefatshe mohla le felang. “Tadimang 
ho Nna, lona dipheletso tsohle tsa lefatshe,” nka rialo. Lengolo 
le re, “Dipheletso, dipheletso tsa lefatshe,” dipheletso di 
bongateng, “dipheletso tsa lefatshe.”

7 Ba bangata ba re, “Esale re utlwa hoo dilemo, ‘Tadimang 
ho Nna. Tadimang ho Nna.’” Be, hoo ke nnete. Empa taba, 
potso ke ena, o bonang ha o tadima? Esale le koptjwa hoo nako 
e telelele, “Tadimang ho Nna.”
8 Ho utlwa batho ba re, “Tadima.” Ha ba bua ka lentswe 
tadima, le bolela, “ho lemoha, ho lelala, kapa ho tadima, le ho 
ela hloko.”
9 Mme jwale Modimo o bua mona, “Tadimang ho Nna. Ke 
nna Modimo, o mong ha o yo.”
10 Mme kea ipotsa, nakong eo re phelang ho yona jwale, re 
ka tadima eng e tiileng ho feta Modimo? Mme Modimo ke 
Lentswe, ka hona tadimang Lentswe la Modimo, kajeno, e le 
karabo ya hao. Bibele e tshwere karabo ya letsatsi lena. E ne e 
tshwaretse le matsatsi a mang. E e tshwere ka mehla, hoba ke 
Kreste maobane, kajeno, le ka hosafeleng.
11 Bibele e tshwere karabo, kaha Bibele e le tshenolo ya Jesu 
Kreste, e senolwang esale lefatshe le thewa. O kile a senolwa 
ka sebopeho sa baporofeta, O kile a senolwa ka sebopeho sa 
marena, O kile a senolwa ka sebopeho sa diabi tsa molao, 
hobane ke seo A leng sona: Morena, Moporofeta, Moaba-Molao, 
le Modimo.

 Jwale, O boletse, “Tadimang ho Nna.”
12 Mme o re, “Ke entse hoo.” Ho itshetlehile hodima see o 
no o se tadimile, se rala seo o se tadimang, ke sebaka seo o 
tadimang ho sona le morero wa hao ho Mo tadima. O tadimile 
eng? Morero wa hao ho Mo tadima ke ofe? Ho itshetlehile 
hodima seo o se batlang, ke see o se fumanang.
13 Ka tlwaelo, batho ba etela dikopano, mmoka wa bodumedi, 
bang ba tjhaka ho fumana sehlopha se seholo sa batho ho dula 
le sona. Bang…Oh, ha ke batle ho rialo, empa ke nnete. Bang 
ba ya kerekeng ho pepesa diaparo tse ba di apereng. Bang 
ba ya kerekeng hobane ba re, “Ena ke kereke e kgolohadi 
motseng; kapa e—e na le lebitso le letle ho feta; kereke ena e 
tsamauwa ke sehlopha se itseng sa batho,” hoo—hoo ho tla be 
ho fosahetse. Wa bona? Ha o a tadima morero o nepileng oo 
kereke eo e theilweng ka ona.

 Modimo o boletse, “Tadimang ho Nna.”
14 Batho bongata ba tjhakela kereke ho bonwa feela. Mme 
nako tse ding ba ya ditshebeletsong…Taba ena e mpe ho 
bolelwa, mme re ka dika-dika ho yona halelele. Empa ba ya 
kerekeng mehopolo ya bona e se e entswe le pele ba e ya. 
Ha ho buuwa dintho, kapa taba e kgahlano le monahano 
wa bona, ba tla ema feela mme ba itswele. Ha ba kgone 
ho mamella, kaha ba bolokile monahano wa bona wa seo e 
tshwanelang ho ba sona.

15 Ke lona lebaka Jesu a sa utlwisiswang mohla A fihlang 
lefatsheng. Holane feela ba tadima Lentswe la Modimo, 
sebakeng sa moetlo wa bona—bona wa letsatsi leo, ba ke be ba 
Mo tsebile e le Mora Modimo. Hobane, Bibele e tlalehile ho tla 
ha Hae ho tletseng, mme O tlile ho latela tshenolo e tletseng ya 
Lentswe.
16 Mme moloko o mong le o mong o Mo senola ka tshenolo e 
tletseng e baletsweng nako eo.
17 Moloko ona o tlamehile ho senola Jesu Kreste. Ke hore 
tshenolo ya Eo ya tshepisitsweng Lentsweng, e tshwanela ho 
senolelwa moloko wona. Ha dikereke di sa E amohele, ho tla 
hlaha motho e mong a E etse.
18 Hoba, Johanne o boletse, “Modimo a ka tsosetsa Abrahama 
bana le ka majwe ana. Le se ke la re ka ho lona, ‘Abrahama ke 
ntata rona,’ hoba Modimo a ka tsosetsa Abrahama bana le ka 
majwe ana.”
19 “Hobane seo Modimo a se buileng, Modimo o tsebisisa 
ruri ho phethisa seo A tshepisitseng ho se etsa. Ntata rona 
Abrahama o lemohile seo, mme o dumetse tshepong leha tshepo 
e ne e le siyo; mme a se ka a sisinyeha tshepisong ya Modimo 
ka ho se dumele; a mpa a ipha matla, a ntse a boka Modimo, 
hoba Modimo o na a mo tshepisitse.”
20 O re etseditse tshepiso ya letsatsi lena. O re etseditse 
tshepiso. Mme tshepiso ya rona kajeno ruri e tlamehile 
ho senolwa jwaleka ho Abrahama, hoba rona re bana ba 
Abrahama, “Ha re shwele ho Kreste, re Peo ya Abrahama, mme 
re majalefa mmoho le Yena ka pallo.”
21 Ka hona batho ba bangata ba kena, ba se ba radile kgopolo 
tsa bona, ba dula kopanong ya Evangedi e Tletseng, kapa 
kopanong efe feela, mme ba ema nakwana feela ho fihlela ho 
buuwa seo ba sa dumelaneng le sona, ba nto ema ba tswa. Ha 
ba sa hlola ba dula ho boela ba e utlwa. Ba se ba na le…Ha ba 
dule ho bona haeba ntho e le teng, le seo Nnete ya yona e leng 
yona.
22 Jwale re re, “Na ke moya oo? O tswa kae?” Ha esale o le 
teng. O tswa ho Genese. O tsamaile jwalo o theoha ka Lengolo. 
Hangata…
23 Mohla Pauluse a na a bua, ke rialo, le sehlopha sa batho, 
kgele, ba—ba mo mametse ka hloko ha feela a ipapisitse le 
molao. Empa hoba a qale ho bua le bona ka tshenolo, pono 
ya Lehodimo, ka potlako yaba e fetola phutheho. Ba ema, ba 
howeletsa. Holane ba mamela seo monna a se buileng, o na a 
senola Nnete ya Modimo, ka Lentswe.
24 Nakwana e fetileng, motseng o moholo, United States ena, 
nkile ka memelwa tsoseletso. Ha eta ba mmlawa—mmalwa 
feela. Nka re, kgabareng ya tsoseletso yohle, keha ba sa fete ba 

ka hara mohaho ona bosiung bona. Mme ka nahana, “Be, ke tla 
neelana ka e—e borakefese, bo sa lefellweng.” Mme ka phutha 
monehelo wa lerato ho tekela badumedi ba bang ba bodumedi 
borakefese bo sa lefellweng, mme ka ba bolella “Ho tswa, ke 
batla ho buisana le bona ka morero wa ka ho ba mono: ho 
thusa motse, ho thusa bakudi, ho ba thusa, kereke e nngwe le e 
nngwe.”
25 Be, hoseng hoo, mohla Ngaka Lee Vayle e leng sebui 
sa ka letsholong, a sa tswa ntsebisa e—e mokgupi, ka mora 
borakefese, mme ka qotsa e—e mohlodithero, “Ha kea ka ka 
hana pono ya Lehodimo.” Nakwaneng feela, ka bona moreri e 
mong a sheba tshupanako ya hae, nqa yane ho qhwaya thaka 
le leng ka hloho, a ema a tswa. Le pele ke bua mantswe a 
tsheletseng kapa a robedi, keha karolo e ka ka ya boraro ya 
sehlopha seo sa bareri e se e tswile. Le pele ke bua metsotso e 
mehlano ya seo Pauluse a se buileng, a ipolela a sa ka “a hanela 
pono ya Lehodimo,” kaha Modimo a mmileditse mosebetsi ona, 
hona hoo ba bona moo ke tlilo tshetleha mohopolo wa ka. Keha 
ho sa sala karolo ya boraro ya sehlopha seo. Jwale ke hona ho 
haellwa le ke yona tsotello ya Bokreste, jwaleka monna ya 
bitsang Lebitso la Jesu Kreste.
26 Ke bua sena ka hlompho, empa ke se bua ho se 
thophothetsa. Ke fumane kutlwisisano e fetisang, le seqoqo 
se molemo, mmoho le sehlopha sa dingaka tsa setso tsa Afrika 
ho feta sehlopha seo sa bareri hoseng hoo. Ba tsotella Lentswe 
la Modimo, mme ba botsa dipotso, bakeng sa…ke tle ke ba 
nee tshepo e ahileng ka ho nna, bakeng sa tshepo ya Bophelo 
Bosafeleng.
27 Bareri bana ha ba ipha nako ya Lona ho hang. Ka potlako 
feela, ha o bua taba, ba tswa. Mme kwana ho dutse ho le jwalo. 
Mohopolo wa bona o se o qetilwe, ba dula ho lekaneng feela, 
mme ke phetho seo ba batlang ho se tseba. Ha Lentswe le leng 
le hanana le nthwana eo ba e dumelang, ba ke ke ba dula mme 
ba Le utlwa kaofela. Ke lona lebaka ba sitilweng ho dumela 
Jesu Kreste ho tleng ha Hae la ho qala. Ka lona lebaka leo ba 
tla Mo fosa lekgetlong Labobedi.
28 Ba Mo fosa nako le nako. Esale ba etsa hoo. Mme O ne a 
Itshenole ka ho Moshe, ho Itshenola ka ho Nowe, ho Itshenola 
ka ho Elia, baporofeta bohle, ba e fositse nako le nako. Jesu o 
boletse, “Ke ofe wa bontata lona a sa kang a kenya baporofeta 
mabitleng ao ba a ntlafatsang jwale?” Ke nnete. Esale e le 
nnete. Le kajeno esale nnete.
29 Mme, jwale, hara tsena tsohle, re laelwa ho tadima. 
“Tadimang ho Yena, lona dipheletso tsohle tsa lefatshe.”
30 Ka nako tse ding ba kena, monna o tla o ahlola ka mofuta 
wa diaparo. Ha o sa apare diaparo tsa bareri, le tse jwalo, e 
fapohile, ha ba amane le wena ka letho. Ka dinako tse ding 

ba batla ho bona mokgalo wa thuto ya hao, ha o bua mantswe 
a hao ka tshwanelo, ha moemo wa hao o lokile, ka moo o 
sebedisang mabitso-hohle le mabitso-bitso.
31 Ha ke nepa, ha ke tsebe na lebitso-hohle kapa lebitso-bitso 
ke lefe. Nke ke ka le bolella. Ka hona, ntho eo, e tswile tseleng, 
ho nna, mme ha ke—ke tsebe feela. Ha ke tsebe phapang 
dipakeng tsa lebitso-hohle le lebitso-bitso. Ke ne ke kgona 
mohlang oo sekolong, empa ke e lebetse kgale kwana.
32 Ke tseba ntho e le nngwe, mme ke Jesu Kreste ka matla a 
Hae a tsoho, ke phetho seo ke tsebang ho se bolela. Haele ka 
maetsisi le ka mabitso-bitso, ha ke tsebe letho ka wona. Mme 
ebile ke hopola re tlela hona dikopanong tse kang ena, ke ho 
tseba Yena; e seng ho tseba mabitso-hohle le mabitso-bitso, 
empa ho Mo tseba, Jesu Kreste, matleng a tsoho ya Hae.
33 Jwale, batho bang, ha ba tadima Jesu, ba tadima mme 
ba Mo bona, ho tadima le ho tadima ho Yena, mme, ba Mo 
bona, ho Yena ba bone mothei wa kereke feela, kapa e—e—e 
mohlophisi wa kereke, kapa mohlomong e—e tumelwana ya 
kereke. Ke seo batho bongata ba tadimang ho Jesu ho se bona. 
Ke tumelwana e ntjha feela e kgomantsweng thutong ya kgale. 
Jwale batho bongata ba tadima mme ba Mo bona ka tsela eo.
34 Ba bang ba tadima mme ba Mo bona e le kgopolo-taba, 
Santa Claus. Kapa, ba bang ba bona ba Mo tadima e le 
ketsahalo ya nalane eo Modimo a e entseng dilemo tse ngata 
tse fetileng. Bang ba bona ba Mo tadima le jwale esale lesea ka 
sejelong.
35 Empa, potso ke ena, o bonang ha o tadima ho Yena? 
Ana o bona motho wa bobedi wa botrintase, kapa na o bona 
botrintase, ba bararo ho a le Mong? O tla Mo bona feela ha o 
Mo tadima ka Lentswe. Ke wona feela mokgwa wa ho Le tseba, 
hobane Ke Lentswe. Le tla itshenola ka Boyena. Ho itshetlehile 
hodima seo o se batlang.
36 Ha o Mo tadima, ho pheha kgang, e tla ba o tadima ka 
phoso. O ne a sa phehe kgang. O ne a sa tshwanela ho pheha 
kgang.
37 Hopola, o Mo bona ha o Mo tadima ka Lentswe la Hae, 
mme o a Mo elellwa. Jwale o ke ke wa Mo bona pele mahlo 
a hao a buletswe ntlha eo. Banna ba babedi ba ka tadima 
Lengolo le le leng mme ba sa dumellane; e mong o tlamehile ho 
nepa, mme e mong a fose.
38 Ka dinako tse ding dintho di hlaha mathokong a rona, tse 
re sa di utlwisiseng; ba bang ba ipolela ba bona dintho, ba 
bang ha ba bone letho la yona.
39 Tadimang tlase mane Dothane, mohla Elia a dikilweng ke 
mara a Siria. Mme mohlanka wa hae ya tshepehileng, Gehazi, 
a dula le yena, a mo emela, a mo apehela, a boloka diaparo tsa 

hae di hlwekile, a mo tshella metsi matsohong; a ena le yena 
hantle, motsheare le bosiu, a mo utlwa a rera mme a ruta. Mme 
hoseng hoo ha a tsoha, a tadima ka ntle mme a bona lekgotla 
la Siria le thibeletse, a re, “Ntate, jo nna, tadima dira tsa rona, 
lekgotla lohle la Siria!”
40 Wa bona, Elia, yare ha tsoha, mme a tadima, a bona seo 
Gehazi a sa se bonang. Mme a rapela ke hona, “Modimo, 
tutubolla mahlo a mohlanka enwa.” Jwale, mahlo a hae a na a 
phaphame, empa o itse, “Tutubolla mahlo a hae, a bone.” Mme 
eitse ha mahlo a hae, moyeng, a buleha, dithaba tsohle keha di 
tletse makoloi a ntwa a Mollo le Mangeloi a dikileng moporofeta 
eo. Wa bona, phapang ya hlaha ha mahlo a hae a tutuboloha.
41 Jwale, batho ba tadima Lentswe, ka tlwaelo, mme ehlile o 
tlameha ho Le tadima jwalo, empa lona Le Ipaka ka tlhaho le 
ka moya. Moya o nka Lentswe o le phedisa ho fetoha tshepiso. 
Ka mantswe a mang, Ke Peo, Moya o le nea Bophelo ba Lona. 
O a tiisa, O Le nea sehlahlo Sa—sa lona, jwaleka pula ha e 
baballa peo e epetsweng mobung. Le a mela, Bophelo. Mme 
ha o tadima Jesu e le Lentswe la tshepiso ya hora, ke moo o 
tlang ho e senolelwa. Ha o Mo tadima, o tla Mo bona e le yena 
maobane, kajeno, le ka hosafeleng, Kreste yena eo.
42 Karolwana ya Lentswe la Modimo e abetswe moloko 
ka mong, ho qala kwana ho Genese. Modimo ka mehla o 
romela motho e mong. Ka tlwaelo tshebeletso ya bodisa e Le 
dubakanya ho fihlela e kene meetlong, le ntho tse jwalo, e 
ka mohla Jesu a na fihla, mme Modimo a ntano romela 
moporofeta. “Lentswe la Morena le tla ho moporofeta,” o a Le 
senola. Ho bolawa ka ho tlepetswa ka majwe, kapa ho lelekwa, 
ho rahelwa ntle; mme ka morao, hoba a falle nakwana, ba mo 
hahela lebitla la hae mme ba re e ne e le monna e moholo. Ba 
phela seriting sa seo a neng a le sona morao kwana, mme ba 
latola Lentswe le tswelang pele kajeno.
43 Motho o jwalo: ha a phetse ho tumisa boholo ba Modimo le 
seo A se entseng, le ka tsela eo dintho tseo A tlang ho di etsa, 
mme a sa bone dintho tseo A etsang hona jwale. Wa bona? O 
Mo tadima ka nalane, o mo tadima ka seporofeto, empa o a 
lebala hore hona jwale O sebetsa mokana A entse mohlang oo. 
Ho ituletse jwalo feela ho motho, le hona.
44 Re bone barutuwa, ka mohla, ka mora…Be, e le hoseng ha 
pele ha Paseka. Hoseng ho hokakang! Jesu, o tsohile bafung, o 
itsamaela hara dipalesa. Mme metswalle e mebedi, Kleopa le e 
mong wa metswalle ya hae, ba tseleng e theohelang Emmause. 
Mme ba tsamaya ba buisana, pelo tsa bona di hlabehile. Mme 
yaba Monna o hlaha hara sehlahla, a ba a tsamaya le bona 
letsatsi lohle, a ba bolella tsa Kreste. Mme yaba mantsiboya 
ao, ba Mo kopa. A etsa hojane A tla feta ha bona, empa ba Mo 
kopa ho kena ka hare. O ile a etsa hoo.

45 Mme, hoba A etse, A etsa mono se ka A entse pele ho 
thakgiso ya Hae le tsoho ya Hae. Pele A thakgiswa, ba Mo 
bone a sebetsa se ka A kile a sebetsa. Ba lemoha hoba ke Yena, 
leha kwana ba hlotse letsheare lohle le Yena mme ba sa ka ba 
lemoha hoba E ne e le Mang.
46 Ho ka etsahala, kajeno, monna ya lokileng, ya motle, a 
tsamaye le Kreste, a bale Lentswe la Hae, mme a ntse a sa 
elellwe e le yona hora eo dintho tse itseng tsa Bibele ena di 
tshwanelang ho phethwa. Ke hora eo re phelang ho yona, 
nako e atametse eo dintho tsena di tshwanelang ho etswa. Ho 
ngodilwe, mme e ka kgona e phethahatswe hobane Modimo o e 
tshepisitse. E, mahlo a rona a tshwanela ho tutubollwa ho bona 
Lentswe. Jwale, o ka tadima Lentswe…
47 Bafarasi ba ne ba ralletswe Lentswe ka tshwanelo ka 
moo Messia tlang ho tla. Ba dumetse hoba ba ne ba lokile. 
Mme ke enwa O tswetswe o tsamaya hara bona, mme ba Mo 
ahlotse; athe O ba boleletse, “Batlisisang Mangolo, hoba ho 
Wona le lekanya le ena le Bophelo Bosafeleng, athe ke Wona A 
Mpakang.”
 “Batlisisang Mangolo.”
 Ba itse, “Rona re barutuwa ba Moshe.”
48 A re, “Holane le barutuwa ba Moshe, le ka be le tsebile le 
Nna, hoba Moshe o ngodile ka Nna.”
49 Mme O entse jwalo. Moshe o na re, “Morena Modimo wa 
lona o tla hlahisa moporofeta ya jwaleka Nna, moaba-molao, 
le ntho tseo, le moporofeta, mme bohle ba tla utlwa yena.”
50 Wa bona, holane ba tsebile mongolo wa Moshe, ba ka be ba 
Mo tsebile. Ba hopotse ba tsebile mongolo wa Moshe, empa, wa 
bona, ba ne ba sa o tsebe. Wa bona, ba ne ba foufaletse ntlha 
eo.
51 Ka hona mantswe a mmalwa feela ho tswa ho Yena, ka 
tsela eo, ba etsang? Ba raoha mme ba re, “Monna enwa o na le 
motemona. A ka hla a re ruta? O tswa sekolong sefe? Ha re na 
rekoto ya Hae. Rea ipotsa O kgwaetse setlankana sa botho ba 
mofuta mong?” Kapa, potso ya mokgalo oo.
52 Empa ba sitilwe ho tadima le ho bona ha wona Modimo o 
tshepisitseng Lentswe o ne o e netefatsa hantle mono ka Motho 
eo Jesu Kreste, hoba E ne e le Lesedi la hora. E le Lesedi leo 
batho ba tlamehang ho tsamaya ho lona. Mme, Lentswe la 
Modimo ke lona feela le hlahisang Lesedi. Lentswe la Modimo 
ke lona feela le hlahisang Lesedi.
53 Lentswe la Modimo le hlahisa mahlasedi a letsatsi. 
Lentswe la Modimo le hlahisa lefatshe. Lentswe la Modimo 
le hlahisa moya. Ntho ka nngwe ke Lentswe la Modimo le 
bonahaditsweng, ntho ka nngwe e nang le bonnete ho yona.

54 Mohla A na a le mona, O itse, “Ke Modimo, o mong ka ntle 
ho Nna ha o yo.”
 Bang ba kile ba tadima. Ha re qotseng ba bang ba kileng 
ba tadima.
55 Esaia, ka mohla, moporofeta e motjha…Mona nakwana 
e fetileng Phoenix, ke buile ka yena, ho—ho borakgwebo, 
ke kgolwa e ne e le yona. Ka moo a na ikokotletse haholo 
ka lehletla la morena, Osiase, mme re fumana Osiase a bile 
a ikgohomosa mme a otlwa ka lepera. Yaba moo Esaia a 
tlamehang ho theohela tempeleng le ho rapela, le ho bua, ho 
ipolela hoba ke moetsadibe. Mme yaba o bona Dikerubime 
di e tla, mapheo a tsona a kgurumeditse difahleho tsa tsona 
tse halalelang, le maoto, mme di fofa ka mapheo, di bile di 
howeletsa, “O a halalela Morena Modimo.” Yare Esaia ha a 
habanya Jesu Kreste, o bone sena. Ha a bona monna ofe feela 
ya tlwaelehileng. Ha a bona mofilosofe.
56 Ke mokana boholo ba dikereke tsa rona tsa Protestanta 
kajeno, kea kgolwa dipheresente mashome a tshelela-robedi 
kapa mashome a robedi-tshelela tsa tsona, hlahlobong, 
tse hanneng ho dumela. Di hana tswalo ya Jesu Kreste ka 
morwetsana; bareri ba rona ba Protestanta. Ke hantle. Taba 
eo e tswa dipalo-palong. Ho theoha hantle, di latola tswalo 
ya morwetsana. Ha ba dumele e ne e hlile e le morwetsana. 
Ka hona jwale, he, Esaia ha a bona letho la hoo. Bang ba 
bona, ba itse, “E ne e le monna ya lokileng.” Bang ba bona, ba 
kang madumedi a rona kajeno, ba itse, “Ke Monna ya lokileng. 
Ehlile, ha ho sekodi ho Yena, empa, kea o bolella, Mantswe a 
Hae a ke ke a tiiswa kapa a dumelwa kajeno.”
57 Be, bodumedi bofe le tumelo efe e theilweng thoko ho 
Lentswe la Modimo, e tlohele. Jesu o boletse, “Lentswe la 
motho le tla hloleha, empa la Ka le ke ke. Mahodimo le lefatshe 
di tla feta, empa Lentswe la Ka le ke ke la feta le ka mohla.”
58 Ha ho le jwalo, ke hona, tumelwana efe kapa letho le sa 
ahwang hodima Lentswe lena la Modimo, Lentswe lohle la 
Modimo! Jesu o boletse, “Motho a ke ke a phela ke bohobe 
feela, empa le ka Lentswe le leng le le leng.” E seng feela 
Lentswe mona le Lentswe mane, le nthwana mona le mane, 
le ho Le kopanya; empa “Lentswe le leng le le leng le tswang 
molomong wa Modimo!” Motho o tla nka Lentswe le leng le le 
leng la Bibele! Ho Le kopanya…Le se le kopane; Le bale feela 
mme o Le dumele, etsa ka Lona, Modimo o tla Le hlompha.
59 Jwale rea fumana, Esaia, eitseha A tadima. O boneng, 
Esaia? A bona Ya bitswang, “Moeletsi, Kgosana ya Kgotso, 
Modimo o matla, Rabosafeleng.” Ke sona se a se tadimileng. 
60 Ha nka bitsa monna e mong, Daniele, le wena o kile 
wa fuwa monyetla wa ho Mo bona. Moporofeta e moholo, o 
boneng? O boletse, “Ke bone Lejwe, le kgephotsweng thabeng, 

e se ka matsoho, mme La thetheha le kena mebusong ya 
lefatshe la e robaka dikoto, mme ya fefofa jwaloka mooko 
seotlong ka nako ya lehlabula. Mme Lejwe la hola ya eba thaba 
e kgolo e tlalang lefatshe lohle.” Ke seo a se boletseng ka Yena.
61 Ka baka leo, O tlilo busa lefatshe, tsatsi le leng. Batho 
kajeno ba lwanela mmusisi wa lefatshe; setjhaba ka seng se 
batla puo ya sona, mehopolo ya bona—bona; bodumedi ka bong 
bo batla dihlopha tsa bona di laola tse ding. Empa e mong o a 
tla, mme e tla ba Jesu Kreste. Mme ke Mmusi wa bokahohle; ha 
se letho haese Modimo ka Boyena.
62 Nebukadnezare, tsatsi le leng, hoba e etse bokgopo, a 
lahletse bana ba bararo ba dumelang seboping sa mollo. 
Mme yareha a bula lemati ho bona na ba kgathile tema ha 
kae ka mono, o bone Monna wa bone ka hara sebopi. Mme 
ebe o boneng ha o tadima, Nebukadnezare? O boletse, “O ne 
a tshwana le Mora Modimo.” Ke seo a se boneng mohla a 
tadimang bolotsana a bo entseng, e Mong ya kang—kang Mora 
Modimo.
63 Ezekiele o kile a tadima tsatsi le leng, o boletse, “Ka Mo 
bona, le nna, mme E le Lebidi le hara lebidi, le phethoha, 
hodimo kwana sebakeng.” Ke seo E ne e ka sona ho Ezekiele.
64 Johanne, e moholo hara baporofeta bohle, ke yena ya 
tumisitseng Jesu. Jesu o boletse e le “monna ya fetisang ka 
boholo a kileng a tswalwa.” Le kile la nahana hoo keng? 
Ba bang bohle ba buile ka Yena, “Lentswe la Morena le tla 
ho moporofeta,” Bibele e itsalo, mme le tlile ho baporofeta 
ba bang bohle ka dipono. Empa mohla Lentswe le tlang ho 
Johanne, E ne e le nama. Jesu e ne e le Lentswe. Ke Lentswe. 
Esale E le Lentswe, empa mona ke moo botlalo ba Modimo 
“le ne le etswe nama la aha hara rona.” Mohla A tlang ho 
yena ka metsing, e ne e le moporofeta. Mme efela Lentswe ha 
le entswe nama, Le tlameha ho tla ho moporofeta. Lentswe, 
hohle moo Le leng teng, Le tlameha ho tla ho moporofeta, hoba 
moporofeta ke yena eo Lentswe le tlang ho yena. Mme Johanne 
e ne e le moporofeta wa letsatsi.
65 Mme yare ha Lentswe le tla ho yena, la tswa la kena 
metsing mme la re, “Ke batla ho kolobetswa.” 
66 Mme Johanne a re, “Ke nna ke tshwanetseng ho kolobetswa 
ke Wena, mme O tla ho nna na?”
67 A re, “Ntumelle ho be jwalo jwale, hobane e ka kgona re 
phethe jwalo ho lokelang hohle.”
68 O kile wa nahana lebaka la Johanne ho rialo? Horeng 
Johanne a ka rialo ho Jesu? Hobaneng? Hobane ke…Ba ne ba 
tshwanetse jwalo. Bao e ne e le…
69 Mono keha e le—le moporofeta le Lentswe, mme Lentswe 
le tlile ho moporofeta, jwale e ka kgona ba phethe hohle ho 

lokelang hohle. Ha etsahalang? Yaba Johanne o kolobetsa Jesu. 
Hobane, Johanne kaha e le moporofeta mme a tsebile Lentswe, 
sehlabelo se tshwanela ho hlatsuwa pele se hlahiswa, mme ke 
ka hona Johanne a kolobeditseng Jesu.
70 Johanne a tadima, mme a bona. A tseba jwang ke Jesu enwa? 
O bone leeba, a le tlalehetsweng ke Moya wa Modimo. “Mme 
hodima Eo o tla bona Moya o theohela, mme o dula mono, ke 
Yena Ya tla kolobetsa ka Moya o Halalelang le Mollo.”
71 Nowe o tadimile. Mona re fumana, monna a kileng a 
tadima, a bitswa Nowe—Nowe. A tadima mme a bona toka 
ya Modimo hodima…Kahlolo e lokileng ya Modimo, ke rialo, 
hodima moloko o kgopo o latolang Lentswe, e ne e tshollwa. 
Ponong ya hae, kaha Nowe e ne e le moporofeta, Modimo a 
mmontshitse pono ya mokgwa ho aha areka, le ho mo laela ho 
tea areka jwang, tsela ya ho e aha. Tabeng ena, Nowe o na ka 
kgona jwang, haese ha pono e le Lentswe la Modimo, mohla a 
bonang kgalefo ena mme a etsa tsela ya boitlhophiso?
72 Ka mehla, pele kahlolo e tsholoha, ho rallwa boitlhophiso. 
Ka mehla ke Lentswe la Modimo.
73 Mme mohla a na a tea Lentswe la Modimo mmoho, a nna 
a paka pono ya hae e nepileng mme o e dumetse, basomi ba 
soma, le ba jwalo. Empa Nowe a tadimile pele mme o bone toka 
ya Modimo e qosa ho dihela kahlolo hodima batho, mme yaba o 
tea areka ho pholosa ba lelapa la hae. Eitse ha a tadima, a bona 
kgalefo ya Modimo e tla, mme a etsetsa batho boitokisetso ho 
phonyoha ntho ena.
74 Le Johanne Mokolobetsi, o entse boitlhophisetso ba ho 
phonyoha.
75 Le Moya o Halalelang, kajeno, wona o lelekelang ho 
Kgutla ha Jesu Kreste, o ntse o aha, Mmele wa Jesu Kreste. 
Re kolobeletswa ka ho Wona; e seng ka tumelwana, e seng 
ka bodumedi kapa ho tsukutla letsoho. Empa, “Ka Moya wa 
Modimo re kolobeletswa Mmeleng wa Jesu Kreste,” moaho o 
tlang ho emela dikahlolo, hoba O se o ahlotswe. “Ke tla bona 
Madi, Ke le fete.” E.
 Nowe, o ile a tadima mme a bona se neng se tla latela.
76 Moshe o ne a tadime, tsatsi le leng, a bona Topallo ya 
Mollo. Ya hula thahasello ya hae. Moithuti e moholo enwa 
wa bodumedi, A kile a matha ka thupello yohle ya hae ya 
bodumedi, le ka kutlwisiso ya hae (ka mme wa hae) ya Lentswe 
ka Bolona. Ka moo a tla lwela bana ba Iseraele. Empa enereha 
a leka ka tsela ya hae, a hloleha. Mme leha kwana mmae a 
mo rupeletse ka botlalo ho etsa eng, le seo a tlang ho se etsa, 
le morero wa Modimo ho mo hlahisa. Tsebo ena yohle, leha 
kwana e lokile hakana, mme e lokile, empa le jwalo e tlameha 
ho phatlolwa. Tseo e ne e mpa e le dihlomo.

77 Dihlomo ha se tsona tse mathisang koloi. E tsamaiswa ke 
sefutho.
78 Dihlomo ha se tsona tse tsamaisang kereke; ke sefutho, 
Moya o Halalelang o kenang Lentsweng. Ha se kholeshe 
ya thupelo e o rutang thutamodimo yohle le diqapodiso tsa 
Segerike. Empa ke sefutho sa Moya o Halalelang ka mono, se 
hotsetsang Hoo ka mollo le ho se phethatsa, le ho se phedisetsa 
hantle ho seo Lentswe la pallo le leng sona horeng ena. Ha se 
dihlomo; ke sefutho! Ke dihlomo le sefutho mmoho, Lentswe le 
Moya, ke Tsona tse hlahisang Bophelo.
79 Seo Modimo a se tshepisitseng hora, se shebelle ho 
phethahala. O tshwanetse ho tadima ho Yena, hoba Yena 
ke Lentswe. Mme tsela e le nngwe o ka tadimang Lentswe, 
ke ho tadima ho Yena. Tadima ho Yena, ke Yena Lentswe, 
mme Lentswe le tshepisitsweng letsatsi lena le tlameha ho 
phethahatswa letsatsing lena. Nako ya Nowe e ne e ke ke ya 
tlatswa letsatsing lena; e ne e mpa e le papiso, nako ya Moshe, 
le ntho tseo. Empa lena ke letsatsi leo Modimo a tshepisitseng 
tsena tseo re di thabelang, tsena tseo re di bonang jwale, tseo 
lefatshe le di tshehang, matla a maholo ana a motsotswana a 
Moya o Halalelang a kgonang ho fetola pelo ya moetsadibe, a 
kgonang ho phamola setho se fofo sa kereke a se fe bopaki bo 
tla hotetsa kereke ka mollo, ho tloha moo a tswang teng. Ke 
sefutho se keneng Lentsweng.
80 Jwaloka ha ke buile kgafetsa, ke fumane dihlopha tse pedi 
tsa batho. Se seng ke boramotheo; se tseba madulo a sona ho 
Kreste, ka baka la Lentswe, empa ha a na tumelo ya letho ho 
seo a se etsang. Ha a eso amohele Moya o Halalelang. Ke ntoo 
fumana Mapentekosta, boholo ba bona bo amohetse Moya o 
Halalelang, empa ha ba itsebe ke bo mang. Jwaleka monna a 
nang le tjheke bankeng a sa kgone ho ngola tjheke, mme e mong 
o kgona ho ngola tjheke mme a se na tjhelete bankeng. Ha o ka 
matanya bobedi boo mmoho, ha o ka kgontsha Pentekosta ho 
elellwa na yona ke mang, mme ya kgutlela nthong ya sebele, 
Lentsweng le tletseng la Modimo; ka kolobetso ya Moya 
o Halalelang, e tla tukisa lefatshe ka tsoseletso e ntjha ya 
pentekosta. Moena, kgaitsedi, hoo ho nepahetse.
81 “Tadimang ho Nna, lona dipheletso tsohle tsa lefatshe; 
hoba Ke Modimo, mme o mong ka ntle ho Nna ha o yo.”
82 Oh, re kgona ho lemoha bokomoni, re kgona ho lemoha 
ntho e sele, empa kea ipotsa na re ka lemoha karolo ya Lentswe 
le baletsweng letsatsi lena ke Modimo na? Kea ipotsa na re 
bona pontsho eo Modimo a re boleletseng e tla fihla mona 
lefatsheng letsatsing lena? Kea ipotsa na re a e etsa na?
83 E, morao hape ho Moshe. Kahohle a le…a e na le dihlomo 
tsohle tse lebahaneng le yona, empa tsatsi le leng sehlahleng se 
tukang, a utlwa Monna a buang ka lentswe la motho, Topallo 

ya Mollo e tukang morao sehlahleng, ya bua ka lentswe la 
motho, mme ya re, “KE NNA YA LENG TENG. Mme Ke 
utlwile mefehelo ya batho ba Ka. Ke hopola Lentswe la Ka, 
mme Ke theohile ho ba lwela. Mme Ke roma wena ho e etsa.” 
Ya eba monna ya fapaneng ha kakang eo, hang hoba a fumane 
e…O ne a tshwere dihlomo, empa keha a hlahletse sefutho ho 
tsona. “Ruri, Ke tla ba le wena.” Ke phetho se qositseng Moshe 
ho ya, o ile a tadima mme a bona ka hara sehlahla se tukang.
84 Ha morao leetong, re fumana Iseraele mohla ba tswang. 
Ba tadimile, le bona, mme ba bone noha ya koporo. Mme noha 
ena ya koporo e neng e fanyehetswe malwetse a bona…Ba ne 
ba sitilwe, mme ba bone noha ya koporo. Ka hara noha ena ya 
koporo ba bone, ka papiso, kahlolo ya Modimo a tla e tshollela 
hodima Jesu Kreste, ho shwela rona bohle baetsadibe ba se 
nang tokelo, ba molato. Ke seo a se boneng.
85 Barutuwa ba Mo tadimile, ka mohla o mong, bothateng, 
ka ntle lewatleng, mme ba boneng? Ba bone thuso ya bona. Ba 
bone thuso e tlang ka Yena. 
86 Maretha, tsatsi le leng mohla a hlahetsweng ke lefu lapeng 
la hae, moena wa hae ka sebele a hlokahetse, Lazaro, moena 
hae a le mong. A tadima ho Yena nakong ya lefu, mme a bona 
tsoho le Bophelo. Ke seo a se boneng ho Yena. Jwale, ya ka O 
mo furaletse; A tsamaya mohla moenae a shwang. Empa ntho 
pele o a tseba, hang feela A fumana…Hoba moshanyana a 
shwe, a se a patilwe matsatsi a mane, keha a se a nkga.
87 Maretha o tsebile phapang e le teng ho Yena. O ne a badile 
Lengolo. A Mo dumetse e le Mora Modimo, Emmanuele, 
Modimo o bonahaditsweng. O Mo tsebile e le moemedi wa 
Modimo. Mme o tsebile, efela ha Elia a kgonne ho tsosa lesea 
le shweleng, mme yena e beng e le karolo ya Lentswe, la hora; 
Kreste e be e le botlalo ba Lentswe, o tsebile ruri A na le matla 
a ho tsosa moenae. Mme enere ha ya ho Yena horeng ya lefu, 
ka hlomoho, a fumana tsoho le Bophelo mohla a Mo tadimang. 
A se ke a Mo tadima ho Mo seholla, kapa ho Mo botsa lebaka A 
sa tlang ka lona, kapa ho Mo botsa dipotso.
88 Ha o a tshwanela ho botsa Lentswe la Modimo. Ke hona ho 
dihetseng morabe wa motho bothateng, mohla Eva a botsang 
na Modimo a ka boloka Lentswe la Hae lohle kapa tjhe. Nka 
re bosiung bona, baena, nako e fihlile eo re tshwanelang ho 
dumela Lentswe ka leng le ngotsweng ke Modimo. Karolwana 
ya lona ka nngwe, ke Nnete. “Motho o tla phela ka Lentswe le 
leng le le leng le tswang molomong wa Modimo.”
89 Jwale re fumana Maria a fumane tsoho le Bophelo.
90 Le Jariuse, moprista e monyenyane, modumedi wa 
sekgukgu, mohla a bonang Jesu mme a Mo tadima, o fumane 
tsoho le Bophelo.

91 Batho ba lapileng ba Mo tadimile, tsatsi le leng, mme ba 
fumane bohobe bo fepang; papiso e reng ba lapileng kajeno ba 
ka fumana Bohobe ba Bophelo, e seng ho fumana tumelwana. 
Ha o fumane mothei, ha o fumane mohlabolli; o fumana 
Bophelo mohla o fumanang Kreste, Bohobe ba Bophelo.
92 Leshodu le shwang le Mo tadimile, horeng ya tlokotsi, mme 
le fumaneng? La fumana teballo. Ebe o na a ka tadima mang e 
mong? Mmuso wa Roma o hanne ho mo leballa. Ho se motho ho 
mo leballa. Empa a tadima ho Jesu, tlokotsing ya hae, mme a 
fumana Motho Ya ka mo leballang.
93 Moena ka, kgaitsedi, bosiung bona, haeba o leketlile se ka 
yena mohlang oo, hodima sekala sa kahlolo; mme o a tseba 
hobane, ha o ka shwa, bosiung bona, o le setho se fofo sa 
kereke, kapa Mopentekosta ya fofo, kapa e ka bang eng, o 
tseba moo o yang teng. Tadima ho Yena, bosiung bona, Eo 
Ya ka o lokollang. E mong, bosiung bona, ha o le setho se 
pala, mme o sa tsebe se bolelwang ke tsoho ya Kreste ho phela 
pelong ya motho, tadima ho Yena. Ke Modimo, homme Yena a 
le mong. O tla finyella teballo e kang ya mothwana enwa wa 
batho, ya motenya, leshodu le kudiswang ke sebe, le leketlang 
Sefapanong.
94 Bakudi ba Mo tadimile. Ba fumaneng? Ba fumane mofodisi. 
Bosiung bona ba kulang ba ka Mo tadima mme ba fumana 
mofodisi. Ba fumane ho Yena se beng se lekantswe ka noha ya 
koporo; haeba eo e ne e le papiso, ena e ne e le papiso-maleba. 
Difofu di tadimile mme di kgonne ho bona. “Ke Yena maobane, 
kajeno, le ka hosafeleng.” Baheberu 13:8.
95 Seroki se tadimile tsatsi le leng, ho fumana seo a ka se 
bonang. Sefofu Fanny Crosby o tadimile tsatsi le leng, ho bona 
seo a ka se bonang. Ka ho ba sefofu, karabo ya hae ebile ena:

Wena Molapo wa tshediso ya ka, 
Ho nna o fetisa le bophelo, 
Ho nna lefatsheng e ka ba mang haese Wena? 
Kapa Lehodimong ke mang haese Wena?

96 Eddie Perronet, ka mohla, mohla a sa kgoneng ho rekisa 
difela tsa hae mme a ipotsa a etseng. Mme yaba o kena ofising 
ya hae, mme tshusumetso eo ya theohela hodima hae, Moya o 
Halalelang; a phamola lesiba, mme a tadima mme a Mo bona 
ka matla, mme a ngola a betla sefela:

Matla wohle a Lebitsong la Jesu! 
Mangeloi a namalle a kgumame; 
A tlise moqhaka oo wa borena, 
Ba Mo tlotle e le Morena wa bohle.

 Ke seo a se boneng. Oh, kgidi!
97 Petrose, motshwasa dihlapi wa lehae; etswe moenae esale a 
etela tsoseletso ya Johanne Mokolobetsi, Andrease. Ba ntse ba 

buisana ka yona, mabapi le seo Messia a tlang ho ba sona, mme 
ba rerisana ka yona. Ntatae a moleletse ho re, “Ho tla hlaha 
masawana, pejana Messia a hlaha, empa u tla Mo tseba. E tla 
ba moporofeta. Morena o boletse, ‘E tla ba moprofeta.’ Rona 
rea utlwisisa re mamela baporofeta.”
98 Mme qetellong, tsatsi le leng, ka kgatello yohle ya 
Andrease, qetellong a hlola Petrose ho tla Mo utlwa, kaha A 
tla tshwara kopano tlase mono lebopong, hoseng ho hong. A 
theoha ho ya utlwa Lentswe la Modimo. Mme yare ha a kena 
ka pela Sefahleho sa Jesu Kreste, yaba Petrose o bonang ha A 
mo tadima? O itse, “Wena, lebitso la hao o Simone, mme o mora 
Jonase.” Yaba ke phetho. A tseba ke hona hobane Lentswe la 
Modimo le phethilwe.
99 Nathanaele, ka mohla o mong, modumedi wa sebele ho 
Testamente ya Kgale, a lebeletse ho fihla ha Messia. A tlisitswe 
ke Filipi, motswalle wa hae, ka pela Sefahleho sa Jesu, a 
eme hodima kalana, lebokose la kutu, e ka bang eng, a ntse a 
rapella bakudi. Mme eitse ha Nathanaele a kena moleng wa 
thapelo, kapa e leng eng, mme a Mo tadima la ho qala, a utlwa 
lentswe le kgutlelang ho yena, le re, “Bonang Moiseraele, eo ho 
seng mano ho yena.”
100 A re, “Rabbi, O ntsebella kae? O kile wa mpona kae le ka 
mohla?”
101 A re, “Le pele Filipi a o bitsa, mohla Ke leng…o sa le tlasa 
sefate, Ke o bone.”
102 Nathanaele o pakile a boneng? O itseng? “O Kreste. O 
Morena wa Iseraele. O mora Modimo.” Ke se a se boneng mohla 
a bonang Lentswe la Modimo la nnete la letsatsi leo. Dilemo 
tse makgolo a mane esale moporofeta a le siyo, le ho Mo bona 
a tseba yona mehopolo e pelong ya hae, le seo a se entseng, 
o tsebile e ke ke ya eba letho tlasana ho Messia. Ha re eso e 
fumane, ha ba eso e fumane, mme e ne e tshepisitswe, mme 
mang le mang o tsebile hoba nako e ne e atametse.
103 Le rona re tseba hona hoo kajeno, rea tseba Jesu o 
tshepisitse dintho tsena. O boletse, “Jwaloka matsatsing a 
Lota, ho tla ba jwalo ho tleng ha Mora motho, ho tla ba jwalo 
mohla A fihlang.” Re bona dintho tsena di hlaha.
104 O bonang ha o tadima? Ana o a bona, ana o nahanne ka 
kgopolotaba, kapa—kapa o bona e—e bokgoni ba ho bala 
mohopolo, kapa o nahanang, jwaloka bao morao mono? 
Bafarisi ba Mo tadimile, ba boletseng? “Monna enwa o na le 
motemona.” Batho ba le bang ba tadimile Motho a le mong, 
moloko wa batho: e mong a bona Mora Modimo, Lentswe le 
bonahatswang la tshepiso; mme e mong o e bitsitse letemona. 
O bonang? Kajeno lena o tadimile eng ha o bona matla a Moya 
o Halalelang a haola moahong, ho phethisa tshepiso ya Hae 
e bolelang seo A tla se etsa matsatsing ana a ho qetela? O 

bonang ha o tadima? Haeba o bona Lentswe la Modimo le 
netefaditsweng, e tla be e le Moya o Halalelang wa Modimo. E, 
monghadi.
105 Nathanaele o bone Lentswe le tshepisitsweng leo esale 
a le phelela, ho bona tshepiso e tlotsitsweng e entswe nama. 
Moshe, moporofeta, o ne a boletse hoo. Moshe eo, moporofeta a 
tlotsitsweng, o ne a tshepise Lentswe leo.
 Mosadi sedibeng, ka letsatsi le leng.
106 Batho bongata keha ba Mo hlobohile. Bafarisi le Basadusi 
ba Mo bitsitse “letemona.” Ba re, “O entse hona ka bonohe. E 
ne e le moya o ditshila oo. E ne e le lehlanya. A se na moo A ka 
yang teng; e ne e le bona bothata ba Hae, ha thwe E ne e mpa e 
le e—e molotsana wa monna.”
107 Ha etsahalang? Ha etsahalang? O ile a feta Samaria, le 
motseng wa Sikare. Mme yare ha A tswela mono, tsatsi le leng, 
mme a dula fatshe hodima e—e pontsheng mono. Yaba teng 
ho tswela mosadi a tlilo kga metsi, mme a re…Mme a Mo 
utlwa. A utlwa lentswe le reng, “Mphe metsi, mosadi.” Mme 
Yena…A sheba koo, a bonang?
108 Pele, a sa utlwisise. A Mo belaella. “Ha se tshwanelo 
ho lona Basamaria ho—ho kopa, kapa lona Bajuda ho kopa 
Basamaria tse jwalo.”
 Ho re, “Empa, mosadi, hola o tsebile Ya buang le wena!”
109 Jwale le hopole, tlhase ya Lesedi, peo ya Bophelo e ne e 
robetse mono, esale e rerwa pele lefatshe le thewa. Esale a Le 
lebeletse. O ne a kula mme a kgathetse ke thutamodimo yohle 
ya bona le ke dintho tseo ba di buileng. Empa o ne a shebeletse 
ho hong, hoba o tsebile Messia a tla fihla.
 Mme yaba O re, “Eya lata monna wa hao le tle kwano.”
 A re, “Ha ke na yena.”
 Ho re, “O buile nnete. O bile le ba bahlano.”
110 Ka potlako, peo e nyenyane eo ya rutlolohela Bophelong. 
O boneng? A bona pontsho ya Messia, ka ho Monna. A bona 
ponahatso ya Lentswe le tshepisitsweng. A re, “Monghadi, kea 
lemoha hoba O moporofeta. E se e le makgolo-kgolo a dilemo 
re sa fumane hoo. Rea tseba re tshepisitswe Messia ya tlang, 
mme, mohla A fihlang, O tla re bolella sena. Ke seo A tlang ho 
se etsa.” Wa bona? O ile a bonang, o boneng? O bone pontsho e 
tshepisitsweng letsatsi leo, ha e pepeswa.
111 Moya o Halalelang o tshepisitse letsatsi lena, matla 
a tsoho ya Hae, Kereke, ha thwe, “Mehlolo e tla tsamaya le 
ba dumelang ke yona ena.” Jesu o tshepisitse, “Le tseo Ke di 
etsang le tla di etsa le lona.” O bonang ha o tadima? 
112 Sontaha hoseng ha o ya kerekeng, ana o tadima okono e 
ntle, moreri ya apereng hantle, sehlopha sa mmino se apereng, 

sehlopha sa basadi ba tshasitseng ferefe? Ebe o batlana le eng, 
bothaka bo itseng ka hara dikereke? O setho sa hona le hwane. 
Ebe o batlana le eng? E batla e le sona seo o se bonang. Mamela 
mona. Ha ho makatse, ha o tshwere Evangedi e iphotlileng, 
mme o bona Moya o Halalelang o kena mme o E pepesa hara 
sehlopha sa batho ba mehla-ya-kgale, e hosele le wena, ho 
thata ho wena ho dumela.
113 Jwaloka ha ke buile bosiu bo bong, ka Josefa, O ne a 
thatafallwa ho nahana hoba Maria o emere. “A ka ba jwalo 
jwang, mosajana ya halalelang ha kaalo, mme a re Gabariele 
o mo etetse?” Empa ruri keha e sa tlwaeleha. Ntho e jwalo 
haholo e ne e sa tlwaeleha. Ha eso etsahale pele.
114 Mme Modimo o ahile hona moo, dinthong tse sa 
tlwaelehang, ho kelello ya nama. Empa ba dumelang e le Yena 
maobane, kajeno, le ka hosafeleng, tsohle di ka etswa. Lentswe 
ka leng A le tshepisitseng le tla phethahala. Dintho tse sa 
tlwaelehang ke tsona tse Mo etsang Modimo. O ikela dinthong 
tse sa tlwaelehang. Ntho e nngwe le e nngwe O e etsa e sa 
tlwaeleha bathong. E, monghadi. Ho lokile.
115 Mosadi o ile a Mo tadima, mme o bone pontsho ya Messia, 
Modimo o bonahetseng nameng. Ba bangata, batho ba le bang, 
ba ile ba tadima mme ha ba bona letho.
116 Basadumele ba matsatsing a Nowe, ba boneng? Lehlanya, 
a tlatsela ka hoo a ho bitsitseng sekepe. Ke pheto se ba se 
boneng. Athe, sekepe ka bosona se ahilwe ka pono e tswang 
ho Modimo o Matlawohle. Yona ntho a na e tobolaka, ona 
molaetsa a na o rera, o ne a aha ka molaetsa wa hae, o pakile 
hoba o lokile mme o na shebile pele. A phela seo a se rerileng.
117 Kajeno re tlameha ho etsa hona hoo. Ha ho mang a nang le 
tokelo ya ho rera pele a tlatswa ka Moya o Halalelang. Hantle! 
Baithuti ba thutamodimo le boradipalo, le ba jwalo, ba ka 
Le hlalosetsa hole le wena. Empa monna ha kile a potela ka 
mora lehwatata, setsheng se kgethehileng seo, mme a kopana 
le Modimo jwaloka Moshe, ha ho mang a ka mo amohang hoo. 
O a tseba! O ne a le teng mono. Ha ho mang a ka mmolellang 
ka yona. O ne a le teng mono. Ke ka hona Jesu a laetseng 
barutuwa ba Hae, “Le se rere pele le nyolohela Jerusalema le 
amohela Matla a tswang Hodimo, ke mohla le tla ba dipaki tsa 
Ka.” Ke seo ba se boneng. E, monghadi. 
118 Nowe. Keha ba sa bone letho; ba entseng hoba ba etse 
hoo? Ba nyemotsa Lentswe la Modimo mme ba ikgulela kahlolo 
hodimo. Ke ka nepo.
119 Ke bua, ke ipapisa le Jack Moore, ha ke mo qotse, empa ke 
bua sena, kaha ke kgolwa e le sehla sa yona jwale. Jack Moore 
o boletse, “Efela ha Modimo o sa tebise Amerika a e tjhesa, O 
tlameha ho tsosa Sodoma le Gomora a di kope tshwarelo ka ho 
di tjhesa.” Mme hoo ke nnete.

120 Modimo o na le toka. Lentswe la Hae le loketswe ke 
phetetso e lekanang, mme ruri O tlilo ahlolela lefatshe 
boitshwaro ba lona kgahlano le Lentswe la Hae kajeno. Ho sa 
tsotelehe re epa diphutheho tse kae, re tshwara diphutheo tse 
kae tsa borapedi, ha se yona. Lentswe lena!
121 Tadima, ha ho mehla e fetang ya mohla Jesu a tlileng 
lefatsheng ka borapedi, oh, sohle keha se metsitswe ke borapedi 
le moetlo, mme sohle keha se fositse!
122 Ho bile jwalo mohla Amose, moreri a monyenyane, a 
lefatla; ha re tsebe moo a tswang teng. Mohla a fihlang 
leralleng mahlwana a hae a mabedi a sesefatswa a nyarela 
tlase Samaria. E le motsehadi wa bohahlaudi, eka Phoenix. 
Batho ba tswa ka makgalo wohle a lefatshe, ho tadima, ho 
boha motsehadi wona, o le motle haholo. Oh, tsohle di etsahala, 
mekete ya bosiu le dibaka tsa makgonthe tsa boinyakalatso, 
“sebaka sa ho phela,” ba itsalo. Empa mohla moshanyana 
enwa wa modisana, a kgahlolwang ke Moya o Halalelang, a 
lepella a kena mono, a se na pulamadiboho e mo etang pele 
ho mo hlophisetsa dikopano tsa hae, a sa totomela matshwao 
a tsebiso, a se na bodumedi ho imatanya le bona, kapa a sa 
tshehetswa ke mang. Empa mohla a hlwellang leralla leo mme 
a sesefatsa mahlwana a hae, ka nako ha a nyarela motse oo, a 
bona seo ba sa kang ba se bona. Bohle ba bone monyaka le dilo 
tsa motse. Empa a bona kahlolo ya Modimo e lopaletse, mme a 
nto porofeta kgahlano le wona. Ba mmitsa “lehlanya.” Empa 
ya etsahala dilemo tse leshome le motso o le mong ha morao, 
ya hlaha mokana a tlalehile.
123 Motho a ka hla tadima boitshwaro ba kereke kajeno, le ketso 
ya batho, mme a lepa mahlohonolo a hosasa? Ke lepa kahlolo, 
yona to. Modimo o lokileng o qosa kahlolo, e leng sephetho sa 
ho nyemotsa Lentswe la Wona. O tlamehile ho tla mme a Le 
tumise pela rona, mme a Le nephatse. Empa Modimo wa toka, 
esale le mengwaha yohle, A ke ke a fetola leano la Hae. Ha A 
fetole leano la Hae le ka mohla. Ke Yena maobane, kajeno, le ka 
hosafeleng. Ditsela tsa Hae di a tshwana. Lentswe la Hae le a 
tshwana. Hohle, O a itshwanela. O mohau ha motho a ikanetse 
ho baka, empa ha o sa batle kahlolo e tla o sala morao.
124 Faro, mohla a tadimang, eo ya reilweng lehlanya, 
moporofeta ya reilweng lehlanya, ya itlalehang maipolelo a 
tokoloho, e le phetho a se boneng. Empa Baiseraele ba bone 
letsoho la Modimo hodima Moshe. E, monghadi. 
125 Monna morui o tadimile a bona, a ena le bokgoni, empa 
mokgatlo wa hae o le moholo ho seo a na tla feta hara sona ka 
baka la Lona. Kgetlo le latelang a tadima a le ho kae? A tadima 
a le diheleng. Ke hantle. Kahlolo ya mo fihlela. Mono ke kgetlo 
le latelang ha a tadima. Ho tla ba jwalo le ka boholo ba batho 
kajeno. 

126 Lesole la Moroma le kile la tadima, ka mohla, mohla ba 
thakgisang Jesu. La na la tadima ho bona seo A se entseng, 
empa nako e se e tlotse lekgatheng leo.
127 Metswalle, Amerika e tlilo etsa hoo, le yona. Ba tlilo tadima 
tsatsi le leng, mme ba re, “Ruri e ne e le Mora Modimo,” empa 
nako e tla be e tlotse. Ba somme ba tsheha kgetlo la ho qetela.
128 A ka tadima feela mme a bona moo a ka beng a bolokehile, 
empa nako e ne e tlotse. O ne a thakgisitse Kgosana ya Bophelo.
129 Mme hangata, kajeno, batho ba furalla Jesu Kreste 
dipelong tsa bona, athe ba Mo bona a tsebisa na Yena ke Mang, 
hara hara rona hantle. E, monghadi.
130 Pilato o kile a tadima, tsatsi le leng, a ba a kgodiseha, 
empa dipolotiki tsa hae di le kgolo haholo. A sa kgone feela, a 
sa kgone ho e emela.
131 Luthere o kile a tadima, a bona tokafatso. A kgema le yona. 
Yaba ba hlophisa.
132 Wesele a hlaha, a bona kgalaletso mohla a tadimang Kreste, 
a re kereke e tlameha ho halaletswa. Mme yaba o tswelapele ka 
kgalal-…
133 Pentekosta ya latela mme ya bona kgutlisetso ya dineo. 
Bao bohle ba entseng? Se entsweng ke Katolike hantle, ho e 
hlophisa, ho e kgutlisetsa morao hape.
134 Oho Modimo! Nkile ka sheba tsatsi le leng, mme, hoba ke 
etse, ka bona Alfa le Omega. Ka bona Qalo le Qetelo. Ka bona 
Jesu Kreste maobane, le…Ka bona Moleballi wa sebe sa ka. 
Ka bona Ya nkileng sebaka sa ka. Kgele!
 O bonang ha o tadima?
135 Hona jwale ke tadimile motswalle wa ka wa kgale, Bill 
Dauch, ya dutseng mona. Monna o nanarela dilemo tse 
mashome a robong le metso e mmedi. Matsatsi a mmalwa a 
fetileng, ha se kgale, ke rialo, dikgwedi tse ka bang tshelela tse 
fetileng, keha pelo ya hae e putlame ka botlalo le lefu la pelo, 
mmoho.
136 “Ngaka e mo tlaleha a eshwa.” Mohatsae a mpitsa mme 
a re, “Moena Branham, tloo. O a shwa. Bill ke motswalle wa 
hao.”
 Mme ka re, “Ho lokile, ke tla etsa hoo.”
137 Mme tseleng ya ka ho nyolohela tulong hae, ke ntse ke 
rapela. “Modimo, ha ke batle ho ya mmolella ‘tsamaya hantle.’ 
Kea tseba ha a ka phela ho fihlela ke fihla mono, nka re ho 
yena ‘tsamaya hantle.’” A le tlasa oksejene, pelo e putlame ka 
botlalo, a le dilemo tse mashome a robong le motso o le mong. 
Ka tswela ka ntle ho seteishene sa mafura, mme ka tadima, 
mme, hoba ke etse, ka bona Bill a eme tlase seterateng mme a 
tsukutla letsoho le nna.

138 Ke nwa o dutse mona bosiung bona. Ngaka e mmoleletseng 
hoo, e shwele. Mme Bill Dauch ke enwa o dutse mona ka 
boyena, o tswa Lima, Ohio, a kganna hara lehlwa le serame, o 
sala kopano e nngwe le e nngwe ya ka morao. Hobaneng? Re ile 
ra tadima; ra bona ntho e nngwe. Wona Modimo oo ke buileng 
ka wona maobane bosiu, kwana Colorado, nakong ya sefefo, 
ka na ka tadima, ka bona hoba ke Yena maobane, kajeno, le ka 
hosafeleng.
139 Mongh. Way ke enwa o dutse mona, monna wa 
Monyesemane, o dutse mona lephakong, hantle mona jwale, 
ke sa tswa mmona a dutse mona. O tswa Indiana. Ke monna 
wa Monyesemane. Mohatsae ke e—e mooki ya kwetlisitsweng. 
Monna ya lokileng! Tsatsi le leng, ka qoqa le yena. E le ha ke 
rera kopanong, a kgoptjwa ke seo ke se buileng, pelong ya hae, 
mme, hoba a etse hoo, a wa a shwela hara mokgupi hantle. 
A shwa. Mohatsae a mo tshwara a mo mamela; mahlo a hae, 
sefahleho se rothofetse, mahlo a hae…e se boiketsiso, mahlo 
a hae a hotohile mme a kgutletse morao ho hlooho ya hae. Ka 
re, “Ikgutsetseng.” Ka mo tadima mono, mme ka nahana, “Oh, 
monna ke eo o robetse mono, o shwele.”
140 Ho theoha, ka mmea matsoho, a bata jwaloka deseke eo. O 
ne a kgaohile. Mof. Way a re, “Oh, Moena Branham, o kgaohile! 
O kgaohile.” A howeleditse ka lentswe la hae lohle.
141 Ka tadima kwana. Ka bona tsoho le Bophelo. Ka rapela 
thapelo eo Jesu a mpoleletseng yona, Moena Way a tsoha. Ke 
enwa o dutse mona bosiung bona, o tsohile bafung, o dutse 
hantle mona bosiung bona.
142 Ke hantle, Mongh. Way, ha o ka ema motsotso feela, batho 
ba tle ba bone. Mme Bill Dauch yena ke enwa o dutse mona.
143 Ke eng? Hobane re tadimile ho Yena Ya tsositseng Lazaro, 
O itshwanela le mehleng ya hae. Esale Yena maobane, kajeno, 
le ka hosafeleng. E, ha A fetohe.
144 Mona ka pela ka ho dutse moreri e monyenyane, ya 
bitswang Blair. Moshanya wa hae o na hlahelwe ke kotsi tsatsi 
le leng, mme mohatsae o dutse mono, ba ntse ba iphumula 
dikeledi mahlong a bona jwale. Ba ntetsetsa mohala tlase 
mono, mme a re, “Moena Branham, moshanyana wa rona o 
ne a le koloing mme a lepella ka leralla, mme o phetshetswe, o 
dubakane boko, le ntho yohle. Ho fedile ka yena, mohlomong; a 
phefumoloha ka leqenqe feela.” Ho re, “Na o tla rapela?”
 Ka re, “Ha re rapele.”
145 Mme ka qalella, ka tadima, mona mohaleng, mme ka 
qala ka rapela. Ka re, “Morena Modimo, nka reng ho bona?” 
Ka bona moshanyana a tsamaya, a matha a tlola kgathi, a 
imathelaa theoha jwalo. Ka re, “O tla fola.” Mme ke enwa 
bosiung bona. Mme ke bana ba dutse mona. Hobaneng? Hobane 
Jesu Kreste esale yena maobane, kajeno, le ka hosafeleng.



20 LENTSWE LE BUILWENG

146 Tadima! Tadima! O bonang ha o Mo bona? Ke bona 
mofodisi a le mong. Amen. Ke bona Ya tsamaileng Galelea. 
Ke Mo bona ka matla a Hae. Ke Mo bona a senola merero 
le makunutu a pelo, ho bontsha—bontsha pontsho pejana ho 
nako ya qetelo. Ka moo re ka haolang hara letshwele lena 
mme ra phatlalla le ditjhaba, re ntse re bolela seo A leng sona 
kajeno!
147 Wa tseba ke nahanang? Jwaloka monekro wa kgale a kile 
a bua, mehleng ya bokgoba. Ka tsatsi le leng, a fihla, a re, “Wa 
tseba, ntho…Ke lokolohile jwale.” A nna a tsamaya a bolella 
makgoba a mang, mme makgoba a re…
148 Mme ya ba ya fihla ho monga bona. Mme monga bona a re, 
“Tloo kwano mona, Sam.” Ho re, “O ntse o buang ho makgoba 
ka ntle mono?”
 A re, “Mongame, ke lokolohile.”
 Ho re, “O lokolohile jwang?”
149 A re, “Ke holotswe molaong wa sebe le lefu, hoba Jesu 
Kreste o ntokolotse.”
 A re, “Sam, o tiile ka hoo?”
 A re, “E.”
150 Ho re, “Ke tla theoha ke o tlapisetse tokoloho ya hao, mme 
o ye o bolelle banabeno ka yona.”
151 Monna eo wa kgale a rera dilemo le dilemo. Qetellong, 
tsatsi le leng, a fihla monyako wa hae, a tlameha ho 
kgaohana le bophelo bona. Yare a sa robetse diphateng tsa 
hae, a idibane matsatsi a mmalwa, boholo ba metswalle ya 
hae e mesweu ya tla—tla ho mmona, ho mo tsamaisa hantle, 
kaha ebile lesole le senatla ho Kreste. Yare a sa robetse mono 
diphateng, a hlaphohelwa, a tadima, mme a re, “Mose, ana ha 
o a, kapa…”
 “Sam, ha o eso tsamaye le jwale?”
152 “Tjhe.” Ho re, “Ke ile ka lokela ho kgutla.” A re, “E ka 
ke ne ke le mono.” Ho re, “Ke—ke—ke tshwanetse ke be ke 
ne ke e lora.” Ho re, “E ka ke ne ke le mono. Mme yare ke sa 
eme mono,” ho re, “Lengeloi…Ke sa tswa kenngwa monyako, 
mme,” ho re, “Lengeloi la nyoloha mme la re, ‘Sam, tloo o 
fumane moqhaka wa hao, o be o fumane kobo ya hao.’”
153 A re, “Lesa ho nna o bua le nna ka moqhaka le kobo, e 
re ke eme ke Mo tadime dilemo tse milione.” Ho Yena o bone 
Ya mo lokolotseng sebeng le lefung. O bone Ya kileng a mo 
kgomarela ho tjhesa leha ho bata. Oho Modimo!
154 Hoseng ho hong, ha ke robetse diphateng tsa ka. Nkile ka 
ba le…Le tseba pale ya bophelo ba ka. Ke ruile ntja ya kgale, 
re e reile Fritz. E nkentse sekolo; matlalo a oposamo, le dintho. 
Be, ke tsamaya le yona hoseng ka hong. Ke nyolohele, hodimo 

kwana ka methati, ka tlung ya kgale ya dithupa, ke e utlwe e 
bohola kwana mosimeng. Ha eso nthetse le ka mohla. Ke ya ho 
yona ka mehla; e ne e nthwaretse ho hong.
155 Wa tseba, hoseng ho hong hona, ke tla e utlwa e bohola 
mono kgohlong. Ke tla ya bona seo e se tshwereng. Ho tla be 
ho itoketse.
156 Mamela, moena, e re ke o bolelle. Ntho e nngwe feela o e 
tadimang ha o bona Jesu Kreste, ke ho bona Modimo ka ho 
Yena, yena maobane, kajeno, le ka hosafeleng. Kea dumela 
O teng mona, bosiung bona, ho re etsetsa ka moo A entseng 
mohlang oo.
 Ha re inamiseng dihlooho tsa rona nakwana, re sa rapela. 
Rapela!
157 Na o teng ka mona, bosiung bona, a ka reng, “Moena 
Branham, kopa Modimo ho nkgauhela. Ke batla ho tadima 
mme ke Mo bone ka ho fapaneng. Ke Mo tadimile mme ka 
ipotsa. Ke Mo tadimile mme ka belaela. Ke Mo tadimile mme 
ka botsa. Ruri, na O ne a ntsotella. Na O a nthata? Na tsena 
tsohle tse builweng ka Yena, di nepahetse? Ke batla ho tseba 
haeba di nepahetse. Na o ka Mo kopa ho ntshenolela yona 
bosiung bona?” Na o ka phahamisa letsoho la hao? Morena a o 
hlohonolofatse. Ke botle. Hohle.
158 Morena ya ratehang dintho tse ngata di ngodilwe ka Wena. 
Rea tseba esale Wena maobane, kajeno, le ka hosafeleng. Rea 
rapela, Morena, ho re, bosiung bona, e tle re ha re tadima, re 
bone Jesu Kreste. O tshepisitse Lentsweng la Hao, ha thwe, 
mesebetsi O e entseng, le rona re tla e etsa. O tshepisitse, 
matsatsing a qetelo, ha thwe O tla kgutlela lefatsheng mona, 
ka sebopeho sa Moya o Halalelang, kereke e tla tlala matla, 
Moya o Halalelang. O boletse, “Ho se ho se ho kae, mme ho 
tadima ha ho sa tla thusa lefatshe ka letho, hoba ba ke ke ba E 
bona. Empa lona le tla E bona, hoba Ke tla ba le lona, le ka ho 
lona, ho isa bofelong.”
159 Morena Jesu, e re monyetla wa motho ho tadima o sa 
le teng, ba ke ba tadime bosiung bona mme ba Mo bone ka 
matla a tsoho ya Hae. Ha A shwa, empa O phela ka mehla, 
a ikemiseditse ho etsa pheko ho ba itokisitseng ho Mo paka. 
Aba sena, Morena. Mme dikopo tsena tsohle, tse kopilweng, 
di abjwe. Ntate, aba dintho tsena, ka Lebitso la Jesu Kreste. 
Amen.
160 Jwale ke nako ya ho rapella bakudi. Ke le rapeletse; ho 
dumela hoba Modimo o tla arabela.
161 Jwale, ke kgolwa Billy a itse o abile ditlankana tsa thapelo. 
Na e ne e le bo B? bo B. Ho lokile. Ha re na nako; ke ile ka 
tlola nako ya ka nakwana; le ntshwarele. Ke na le metsotso e 
mmalwa feela. B, ebe re—ebe re qetetse kae, ka tsona, maobane 

bosiu? Re feletse kae, re feletse kae maobane bosiu? [Motho o 
re, “Re di nkile kaofela.”—Mong.] Oh, le di nkile kaofela? Re 
tla qala ho B, palo ya nngwe, ha ho le jwalo. Ho lokile.
162 Palo ya nngwe, ke mang…[Sekgeo lebanteng—Mong.]…
tharo, nne, hlano.
163 Motho a shebe jwale. Tloo kwano mona, Billy, bang ba 
lona, ka potlako, hoba ha re na nako jwale. Re feela…mme le 
se ke la senya nako. Ka nako tse ding ke botsebetutu mme ha 
ba utlwe, mme, kapa ha ba kgone ho ema, kapa ho hong. Haeba 
ba le jwalo, kgele, re…
164 Palo ya nngwe, pedi, tharo, nne, hlano. Ho lokile, tswelang 
ka pele mona, ka kopo. Nngwe ke eo, pedi, tharo, nne…Ke 
hantle. Ntshwarele, monghadi. Tshelela, supa, robedi, robong, 
leshome, ba eme jwale. Tshelela, supa, robedi, motho e mong 
jwale, robedi, robong, leshome. Robedi, robong…Ho lokile. 
Nngwe, pedi, tharo, nne, hlano…supa, robedi, robong, 
leshome. Ho lokile, leshome ho isa ho leshome le hlano, emang; 
ho bo B, be, ke phetho ditlankana tse abilweng. Leshome le 
hlano, ho lokile, leshome le hlano ho isa ho mashome a mabedi, 
emang. Nngwe ho isa ho mashome a mabedi, ditlankana tsa 
thapelo, nkang madulo a lona mona. Nngwe, pedi, tharo, nne, 
hlano, tshelela, supa, robedi, robong, leshome, leshome le 
motso, leshome le metso e mmedi, leshome le metso e meraro, 
leshome le metso e mene, leshome le metso e mehlano, leshome 
le metso e tsheletseng, leshome le metso e supileng, leshome le 
metso e robedi, leshome le metso e robong. Ke yona. Mahome a 
mabedi ho isa ho mashome a mabedi a metso e mehlano.
165 Ba sa tshwarang setlankana sa thapelo ba ba kae? Le nne 
le dumele ho Yena. E re ba sa tla, ba dula madulong a bona, 
ba mashome a mabedi a metso e mehlano bao, ba pele ba 
mashome a mabedi a metso e mehlano ba tla, e re ke o botse. 
Bibele e boletse, Bukeng ya Baheberu, ho thwe “Jesu Kreste ke 
Moprista e Moholo wa rona.” Le dumela seo? [Phutheho e re, 
“Amen.”—Mong.] “Ya ka angwang ke maikutlo a mahlomola 
a rona.” Na re tla dula, letsatsing lena, re pompetse; mme re 
bone Moprista e Moholo wa rona a Itsebisa hara rona, re itulele 
e ka dikgomo tse dimumu tse qhojwang? Tjhe, monghadi. Ha 
re emeng re sebetse, re kgahlane le ntwa ka sebete. Se keng 
dikgomo tse semumu tse qhojwang. Eba mohale! Lona batho 
ting tadimang ka mona le dumele. Tadimang Lengolong, seo A 
se tshepisitseng. Ho lokile.
 Ha re sa tla nka nako e nngwe, re tla qala ka mola wa 
thapelo.
 Ha re rapeleng hape.
166 Morena Jesu, e matsohong a Hao jwale. Ke matsohong 
a Hao. Morena, nka Lentswe leo O le boletseng, “jwaloka 
matsatsing a Sodoma,” leo ke lebisitseng ho lona bosiung bona. 

O boletse, ho Mohalaledi Johanne 14:12, mohla O buang le 
barutuwa ba Hao ka ho tsamaya, O boletse, “Ya dumelang ho 
Nna, mesebetsi eo Ke e etsang O tla e etsa le yena.”
167 Bibele e boletse ya re, “Modimo, mehleng ya kgale le ka 
ditsela tse ngata o buile le baporofeta, kapa, o buile le bontate 
ka baporofeta; letsatsing lena la ho qetela ka Mora wa Hae, 
Jesu Kreste.” Mme Yena ke Lentswe. Rea tseba baporofeta ba 
tlile, Moya o theohetse hodima bona mme wa phedisa Lentswe 
leo bakeng sa moloko oo; ba rohakile marena, ba dihetse 
kahlolo, ba holotse ba lokileng, ba pholosa ba lahlehileng; 
baporofeta bao Lentswe le ba fihletseng.
168 Jwale letsatsing lena la ho qetela, Morena, O tshepisitse. O 
boletse, “Jwaloka matsatsing a Sodoma,” mohla Abrahama a 
dutseng mono motsheare ha letsatsi le tjhesa, nthwana, Kereke 
e bitsitsweng. Re tadima tlase lefatsheng kajeno, Ntate, re bona 
Sodoma ka sebele, Baditjhaba ba kgopameng, ba fofo. Mme re 
bona mangeloi a mararo ana a hlaha pela Abrahama.
169 A mabedi a theohetse kerekeng e fofo, Lota, ho leka ho ba 
biletsa ka ntle. A mabedi a theohetse mono, Billy Graham wa 
mehla ya jwale, ho ba biletsa ka ntle; ho se mehlolo, haese ho 
foufatsa mahlo a bona. Thero ya Evangedi e etsa hoo.
170 Empa e Mong a sala hodimo mona sehlopheng sa 
Abrahama, ho lekanya mokgethwa, ba bitsitsweng, ba neng ba 
se Sodoma; o tswaletswe, ka ntle ho Sodoma, Kereke ya sebele, 
Peo ya Abrahama ya kajeno. Mme eitseha Monna enwa, ya 
buileng le bona, a re, “Sara o kae, mosadi wa hao?”
 Ho re, “O ka tenteng ka mora Hao.”
171 Mme A re, “Ke tla o etela ka nako ya bophelo.” Mme a 
tsheha.
172 A re, “O tshehile keng?” Ho lemoha seo a se buang mme a 
se nahanne ka ho yena, A furaletse tente a leng ho yona.
173 Jesu wa Nazaretha, Mora Modimo, o re boleletse Lentsweng 
la Hae, “Jwaloka letsatsing leo, ho tla ba jwalo ho tleng ha 
Mora motho.”
174 Mme ke ntho e hlollang haholo, Ntate, ha ho eso hlahe 
mohlabolli, mengwaheng yohle, ya theohetseng Sodoma, ka 
lebitso le qetellang ka “h-a-m,” ho fihlela kajeno. Mohlanka wa 
Hao, Billy Graham, tlase Sodoma o phetha mosebetsi wa hae.
175 Jwale, Ntate, ke O rapela ho pholosa Peo ya Abrahama 
e leng mona bosiung bona, ba tlatse ka Moya o Halalelang 
wa Mora ya kgabane ya tshepisitsweng. Hang ka mora mona, 
Modimo o bonahetseng nameng o entse pontsho ena, yaba mora 
wa tshepiso o fihla sebaeng. Modimo, esale re Mo shebeletse 
dilemo tse dikete tse pedi, Peo ya Abrahama. Ba bangata 
ba robetse; ena ke tebelo ya bosupa, re shebeletse mohoo ho 
utlwahala nako efe feela, “Bonang, Monyadi o a tla.”

176 Aba, bosiung bona, Ntate, kutlwisiso tsa batho di tle di 
bulwe, ba tle ba bone hoba pontsho ena e tshepisitswe, pejana 
Mora a fihla. Hape, jwaloka noha ya koporo ha e lekantse 
Kreste, ho jwalo le ka mora ya tlileng le pontsho ya ho tla 
ha hae (ka tlhaho) e lekanya tsa moya, ho tla ha Jesu kajeno, 
Peo ya Abrahama ya Borena. Aba sena, Morena. Re e kopa ka 
Lebitso la Jesu, re sa ineela ho Wena. Amen.
177 Ke rata ho bua ntho e le nngwe pele re rapella bakudi. 
Batho ba bangata ba fupere mohopolo o phoso ka neo. Neo ha 
se ntho eo Modimo a o neang yona ho tswa le ho re, “Ke ena, ke 
tla ya ka mona mme ke thonake hona, mme ke tla nka hwane 
mme ke tla etsa hona.” Ha se dineo tseo. Batho ba bangata ba 
nahana seo, empa ba sekametse phosong. Neo ya Modimo ke 
ho tseba feela ho itlosa tseleng Modimo a tle a o sebedise, ke 
phetho seo neo e leng sona. Wa bona? Ha feela o ntse o bolokile 
bowena…
178 Ana Jesu ha a bolela, ka Boyena, “Mora o sitwa ho etsa…” 
Mohalaledi Johanne 5:19, “Ka nnete, nete, Ke re lona, Mora o 
sitwa ho etsa letho a nnosi.” A pholletsa letsheng hara diritsa 
tseo tsohle, mme a fodisa monna a le mong wa bothata ba 
prostrate, kapa ntho e nngwe e leng (bolwetse) kgolofalo. A 
re, “Mora o sitwa ho etsa letho ka Boyena; empa seo A bonang 
Ntate a se etsa, Mora o se etsa jwalo le yena.” “Ha se nna,” A 
rialo, “ya etsang mesebetsi; ke Ntate ya ahileng ka ho Nna, ke 
Yena ya etsang Mesebetsi.”
179 Jwale, lona batho ba dutseng ka ntle koo, le se leke la 
tadima monna ya itseng. Le tadime ho Kreste; Ke Yena. Empa 
O tshepisitse matsatsing a qetelo A tla Ipontsha ka nama ya 
motho, mokana A entse mono Sodoma. Jwale nama ya hao, 
nama ya ka, ha re buleng dipelo tsa rona re suthise dikello 
tsa rona, re dumelle Lentswe ho Itshebetsa, bosiung bona, ka 
ho rona, ke moo re tla bona ho pepesitswe pela rona dineo tse 
kgolo tsa Modimo tsa Moya wa Hae.
180 Dulang ka tshabo e shweletseng. Ho se be motho ya 
tsamayang. Kgutsang ruri mme le rapele. Ke kgodisehile 
hobane le a ananela.
181 Mme mona ha motho a le teng a hopolang hona e le 
qhekanyetso, ke o phepetsa ho nyolohela kalaneng. Mang feela! 
Hape, ha o tshaba ho etsa hoo, o se bue letho ka ka yona.
182 Ka Lebitso la Jesu Kreste, ke bea moya o mong le o mong 
ka mona, tlasa taolo ya ka, ho tumisa Lentswe la Modimo.
183 Setshwano ke sena bosiung bona, se tshwana le Mohalaledi 
Johanne kgaolo ya 4. Monna le mosadi ba kopana, kea kgolwa 
la ho qala. Ha ke o tsebe. Ekaba o a ntseba, ka mahlasedi le—le 
bobare, empa ha ke o tsebe. O tseba hoo. Ha re tsebane, jwaleka 
Morena wa rona a kopane le mosadi ka mohla sedibeng; monna 
le mosadi ba kopana, ba qoqa.

184 Empa holane ke tla jwaloka e mong wa baena ba rona, ke 
be ke tla re, “Modimo o mphile neo ya phodiso,”…
185 Na lea tseba neo ya phodiso keng? Tumelo phodisong. 
Wa bona, o mpa o lokolla tumelo ya hao, ho rapella motho, 
ke phetho seo neo ya phodiso e leng sona. Moreri ka mong o 
tlameha ho ba le yona, mang le mang, wa bona, o tlameha ho 
ba le neo ya phodiso. Matla a o fodisang a ahile ka hare ho 
wena, Moya o Halalelang, o mpa o tlamehile ho O dumella ho 
Itshebeletsa. Ke pheto.
186 Mokana bophelo bo ka hara sefate. Ha o a tlameha ho 
tshollela diapole ka hara sefate, ho se behisa diapole. Se mpa 
se jetswe mobung, mme se a nwa mme se a sututsa.
187 Be, le Moya o Halalelang o le sebeletsa ka tsela eo. O ka 
hare ho lona. U mpa o nwa feela sedibeng se sa timeng sa Jesu 
Kreste, mme O sututsa ditholwana tsa Moya. Wa bona?
188 Jwale ke eme mona, ke sa o tsebe. Modimo o tseba hoo. Ho 
nna o motho o sele ka botlao.
189 Jwale ha nka tloha ka o bea matsoho, mme ka re, 
“Kgaitsedi, o tlilo fola.” O ka dumela seo, mme ho tla itokela. 
Empa hola A ka fihla…Wa bona, mono ke matsatsing a 
fetileng, morao matsatsing a Pentekosta.
190 Rea phela re hatetse pele ho feta moo jwale. Re ka nqane 
ho Pentekosta, jwaleka Methodise le Luthere. Re hodimo 
kwana ho kgutleng ha Morena, moo tshebetso ya Jesu Kreste 
e sebeditseng teng, ka Boyena, e tlamehile ho itshwanela 
hantle. Ho jwaleka lejwehloro la piramite, le tlameha ho 
falwa ho fihlela lejwe ka leng le kgohlela ka phethahalo. 
Mme kereke e tlameha ho kena maemong ao ho amohela 
Lejwehloro, ntho yohle e ntano nnkuwa tsohong, mohla 
Mmele o tsoswang.
191 Le dumela hoo? Lea dumela dintho tsena tseo ke le 
bolellang tsona ke nnete? Le etsa hoo? Ha Morena Jesu a ka 
mpolella seo o se entseng, selo se o nong o sa tlameha ho se 
etsa, selo se phoso ka wena, kapa e ka bang eng, tsa ditjhelete, 
tsa lelapa, ha ke tsebe; e leng eng, o tla dumela ho nna, ha ke 
re, hore ke mohlanka wa Hae?
192 O Mokreste. Wa bona, ke buile le wena ho tsoma moya 
wa hao. Wa bona, le Yena o entse hoo sedibeng; O itse, 
“Mphe metsi.” O Mokreste. O modumedi. Ke hantle. Ha o 
mohahlaula; modumedi! Ke hantle. Bothata ba hao, bothata 
ba hao ba sehlooho, bo molaleng wa hao. Ka sekotlong, 
o metse lethopa, mme lethopa leo le a o hatella. Le senya 
mahlo a hao, le dintho tse jwalo. Na ho jwalo? Hoo ke 
HO RIALO MORENA. Ke hantle. Ha o ka e dumela, le tla 
nyamela. [Kgaitsedi o re, “E nepahetse.”—Mong.] Modimo a o 
hlohonolofatse. Tsamaya jwale.

193 O phela jwang, monghadi? Ha ke o tsebe. Ha re tsebane. 
Jesu Kreste ke yena maobane, kajeno, le ka hosafeleng. Hola 
nka ipebofatsa, hoo Moya o Halalelang o ka sebedisang melomo 
ya ka le mahlo a ka, jwaloka…
194 Na o kile wa lora toro? Ehlile. Karolo e itseng—itseng ya 
hao e teng, o tlameha ho emisa dithokutlo tsa hao tse hlano. O 
na le—o na le lefatshe la pele le lefatshe la bobedi. Lefatshe la 
hao la pele le mona, mme lefatshe la hao la bobedi le ka mona. 
O tlameha ho kgina dithokutlo tsa hao tse hlano, ho tshelela 
ka mona ho lora; empa mohla o kgutlang, hona ho raoha hoo o 
hopolang se o se lorileng.
195 Jwale, diboni, baporofeta, lefatshe la bona la bobedi ha le 
kwana mono; le mona hantle. Ha o tshwasolohe dithokutlong 
tsa hao tse hlano; o a ema, o ntse o eme, o a lora. Mme o ka re 
lora…Nka re, “Ntorele toro.” O ke ke wa kgona. Le jwalo nke 
ke ka o bonela pono. Ho qosa Modimo ho etsa hoo. Empa, ha 
nke ke robala ho e bona, ke ema mona mme kea e bona. Ke neo 
ya Modimo eo. Ha feela nka suthisa lefatshe la pele tseleng, 
Modimo o tla sebedisa lefatshe le leng haeba A batla ho bua 
letho. E itshetlehile ho Yena.
196 Empa ha nka kgona ka thuso ya Modimo…Hola Jesu a na 
eme mona a apere sutu ena A mphileng yona, hola o kula O na 
ke ke a o fodisa; tjhe, O entse hoo mohla A na a shwa. Empa 
ha ke tsebe lebaka la hao mona. O mpa o le monna feela. O 
tsamaela mane, o ka ba thaka ya ka, mme re feela—feela re eme 
mona kalaneng, re kopana kgetlo la pele. O a dumela Modimo 
a ka ntshenolela ditakatso tsa hao, kapa se o se entseng, kapa 
tse o hlophang? Ha A ka o bolella tse fetileng, A ka o bolella tse 
tlang. Na o dumela seo?
197 Ha ke batle ho nka nako e ngata, empa ke rerile ka 
thata mme le tlameha ho…nako, ho ferekana, o tlameha ho 
ipebofatsa, hoba ho se letho leo nka le etsang pele A mpontsha.
198 E, ke lena moo Le leng teng, Lesedi le theohela hodima 
monna eo. Ho lokile, monghadi. Tjhe, monghadi, ha o a tlela 
wena mona, o emetse motho e mong, mme ke moradi wa hao. 
Mme moradi o dula California, mme o hlahetswe ke kotsi ya 
koloi, nakwana e fetileng. Mme o mpatla ha nka…O eme, o 
batla ke mo rapelle, hoba le jwale o sa hlokofatswa ke yona. 
Mme, mamela, e re ke o bolelle taba, kotsi eo ya koloi ha e a 
hlaha California. E hlahile Dallas, Texas, moo kotsi e hlahileng 
teng. Ho jwalo na? O tla fola. O se ke wa lebala, kea mmona ha 
a tsamaya a tloha. Ho lokile, dumela. Eya mme o dumele jwale, 
moena. Modimo a o hlohonolofatse.
199 O phela jwang, mofumahadi? Ke o sele ho wena. Ha re 
tsebane. Ha re tsebane ka hohle. Ho dul-…O a dumela Jesu 
Kreste ke yena maobane, kajeno, le ka hosafeleng? O dumela 
ho Yena? Jwale Moya o Halalelang ha o ka mpolella letho ka 

wena, leo o tsebang ke sa le tsebe, hoo ho tla etsa o dumele, 
ha ke re? O a…o na le mathata. O na le dintho tse ngata, 
empa, ntho ya hao ya sehlooho, o tjamelane le oporeishene 
ya lethopa la hao, mme lethopa leo le lephakong la hao. Ke 
hantle. Ke hantle. Ke seo o leng mona ka sona ho rapellwa. Ha 
nka o bolella lebitso la hao, o tla dumela hoba ke moporofeta 
wa Hae, kapa ho dumela e tla be e nepahetse? Mofn. Holman, 
kena tseleng ya hao, o nyakaletse. Wa bona? Modimo a o 
hlohonolofatse. Dumela jwale. O se ke wa belaela.
200 O phela jwang, mofumahadi? Ha re tsebane. O monyenyane 
ho nna, ke mosadi le monna feela.
201 Nakwana feela, motho ka mong ka tshabo ya ruri. Moya wa 
Morena o tlohile mona.
202 Monna enwa ya dutseng mona, a rwetse digalase, o na 
le bothata ba moya kelellong ya hao. Ha o tsebe o etseng. O 
dubakane ka hohle. O a dumela, mme o tla tswa o itoketse. E, 
monghadi. O tla etsa hoo? Ho lokile.
 E bang le tshabo jwale.
203 Mofumahatsana ke enwa, o dutse hantle mona, o tadimile 
tjena, ka matsoho a hae, o a rapela. O ntse a rapella letsoho le 
lebe la hae. Ha o ka e dumela, e, Modimo o tla le fodisa. Ha ke 
o tsebe, ha o ntsebe, empa o amme ho Hong. Ha o a ama nna; o 
bohole ba maoto a mashome a mabedi ho nna. Jesu Kreste o a o 
fodisa. Tumelo ya hao e a o phedisa.
204 Haeba e se yena Jesu eo, Moprista e Moholo, ya ke keng a 
sitwa ho angwa ke maikutlo a mahlomola a rona! Ha le dumele 
jwalo na? [Phutheho e re, “Amen.”—Mong.] 
205 Ntshwareleng, ke tlameha ho latela kamoo Seo se 
tsamayang kateng.
206 Kea ke fokola jwale, wa bona, ntho e le nngwe feela…Wa 
tseba, Morena wa rona, mosadi o na ame seaparo sa Hae mme 
A re…
207 Tshwarelo, mofumahadi enwa wa mmala a dutseng mona, 
a ntse a rapela; ka bothata ba pudulana ya nyooko, kgatello e 
hodimo ya madi. Dumela, mofumahadi, bo tla o lesa. Amen.
208 Ke ne ke tadimile, mofumahadi wa mmala o na a eme 
mona, wa bona, tumelo ya hae e hutse Hoo hang. Amen.
209 Mofumahadi a ka mora hae hantle, ka asthma. Ha o dumela 
hoba Modimo o tla phekola asthma eo, o ka e fumana, le wena, 
haeba o tla e dumela.
210 O na le takatso e kgolo pelong ya hao, mme ke e—e takatso 
e loketseng. O batla lesea. Mme lebaka o sa le fumaneng, o 
jewa ke bothata ba bomme. Mme ke nnete. [Kgaitsedi o re, 
“Ke seo ke se ngotseng setlankaneng.”—Mong.] Ho lokile, o 
a dumela jwale o tla…hore Modimo o tla o nea lona. [“E. 

Ke hantle.”] Ha Morena Jesu a ka mpolella na o mang, o tla 
dumela na? [“E.”] Mof. Lambert. [“Ke hantle.”] Jwale ikele, o e 
dumele. Ana hoo ho etsa o dumele. [“Amen.”] A ke a e amohele, 
Modimo, ka Lebitso la Jesu Kreste.
 E bang le tumelo!
211 Monghadi, ha re tsebane, empa Modimo o re tseba bobedi 
ba rona. O a dumela Morena Jesu o tla ntshenolela mathata 
a hao? O etsa jwalo? Ha o tswe mona. Ha o tswe Arizona. O 
tswa kwana, botjhabela, Michigan. Ke hantle. Hantle. O na 
le kgatello e hodimo ya madi, ho satalla ha dinerefe, o utlwa 
ka thata. E o tlohetse. Kgutlela Michigan, Morena Jesu o a o 
phekola.
 E bang le tumelo ho Modimo!
212 Mofumahadi ya dutseng mona, o ntse a rapella ntatae. O 
jewa ke lefu la Parkisons. Mme ntho…Kea mmona jwale, 
mme o sirilwe ke botsho. Ha a sirwa ke lefu feela, empa le ho 
isa lefung la Bosafeleng, hoba a sa bolokeha. Ke nnete. O a 
dumela Modimo o tla mo pholosa a mo fodise? Haeba o ena le 
tumelo e lekaneng ho ama Jesu Kreste, Moprista e Moholo wa 
rona, ruri o ka amohela seo.
213 Jwale na o ka nketsetsa ka mohau? Bea letsoho la hao 
hodima mosadi ya pela hao. O ntse a rapella moena wa hae. Ee. 
Moena eo o a kula, mme o boetse ke lekgoba la tahi. Ke nnete. 
Dumela feela, o tla kgaotsa ho nwa mme a fole.
 “Ha o ka dumela, tsohle di ka etswa!”
214 Mofumahadi ya dutseng mona, o a rapela, hantle mona 
ka pela ka, o inamisitse hlooho ya hae. Nka o bolella, o ntse o 
rapela, “Morena, e ke e be nna.” Mofumahadi o…O rapella 
motswalle, mme motswalle eo o kokelong mona, o bolawa ke 
mofetse; le sebakeng sa hae, hape. O tlilo e fosa. Mof. Kelly, 
ema ka maoto a hao o amohele phodiso, ka Lebitso la Jesu 
Kreste. Ha ke eso bone mosadi, bophelong ba ka.
215 O a dumela Modimo o fodisa bothata ba pelo? O a dumela 
O fodisa le ya hao? Ho lokile, o ka ikela, o ntse o re, “Kea O 
leboha, Modimo o Ratehang.”
216 O thatafallwa ho tsoha hoseng, o sataladitswe ke athritisi 
eo. Hosane ha o sa tla ba jwalo ha o ka e dumela feela mme wa 
ikela. E, monghadi.
217 Ho lokile, monghadi. O hloka phepelo ya madi e tswang 
Kalvari, ke yona e fodisang daebetese le ntho yohle. O a dumela 
O etsa hoo? Ho lokile, le ya hao e a fodiswa, le yona, ha o ka 
dumela feela ka pelo yohle ya hao.
218 Tloo kwano. O katlilwe ke dinerefe, ke sona sesosa sa 
bothata ba hao. Mala a hao a tletse alsa. O a dumela Modimo a 
tla e fodisa? [Kgaitsedi o re, “E, ke etsa hoo.”—Mong.] Ke batla 

ho o bontsha ho hong. Ke tla rola tshupanako ya ka motsotso 
feela. Dinerefe, ho batla ho le boima, empa wena o moya o 
lokileng. E re ke tshware letsoho la hao. Ke batla ho tshwara 
letsoho la hao. Ke batla o shebe letsoho la ka. Jwale sheba, 
o tlilo bea letsoho la hao hodima la ka. Jwale o a e bona, o 
bona dintho tseo tse thalang mono, dithothomelo tse nyenyane 
tseo? [“E, ke etsa jwalo.”] Ke alsa e phelang eo. Jwale sheba, 
tlosa letsoho la hao, jwale le boela setlwaeding. Jwale ke tlilo 
bea letsoho la ka mono, ha e etse jwalo, ha ke re? [“Tjhe.”] 
Empa ke tlilo bea letsoho la hao hodima yona, ke eo hape. Wa 
bona? [“E.”] Jwale hoo ho tshwantsha ho hong mono, hoo o ka 
hlang wa ho bona ka mahlo a hao. Ho jwalo na? [“E. Amen.”] 
Phahamisa letsoho la hao letshwele le bone hoba hoo ke nnete.
219 Mona, letshwele le ka e bona. Bea letsoho la hao hodimo 
mona. Jwale tlosa letsoho la hao, mofumahadi. Jwale boela 
o bee letsoho la hao mono. Ke alsa e phelang. Ke thishu, ke 
ntho e jang thishu. E bakwa ke dinerefe, e a hasakana. O na le 
bothata ba mafumahadi, le wena. Ho lokile. 
220 Jwale, mona, ke hona moo o tlamehang ho nka kgato, 
mofumahadi enwa a tle a tsebe.
221 Jwale ke batla letshwele le inamise dihlooho tsa lona, 
mme le rapele, hoba e tswa ho e mong ho ya ho e mong. Ha o 
tlameha ho…Jesu o boletse, “Ka Lebitso la Ka ba tla leleka 
batemona.” Jwale le dule le inamisitse dihlooho tsa lona ha le 
sa batle alsa. Wa bona?
222 Jwale mona ke batla le shebe. O tshwerwe ke alsa, jwale 
sheba letsoho la ka o hlokomele hore ha ke tlose letsoho la ka.
223 Ntate wa Lehodimo, mehauhelo ya Hao le mosa di be le 
mosadi enwa, ho mo phekola. O ntse a shebile letsoho la ka. O 
shebile, Ntate, ho bona haeba phetoho e le teng. Mme ke tseba 
hoo, hore tumelo ya hae, ke motho wa dinerefe, kea rapela, 
Modimo, O tle o mo thuse. Ka Lebitso la Jesu, mo thuse.
224 Jwale, mofumahadi, le jwale ha ke eso bule mahlo a 
ka, empa mofumahadi wa tseba letsoho la ka le itshwanela 
le pele. Na ho jwalo, mofumahadi? [Kgaitsedi o re, “E, 
monghadi.”—Mong.] Jwale sheba ka hloko haholo jwale.
225 Ka hona, sena ha se etswe ka boikalakatiso. Hona ho etswa 
ho supa Jesu a boloka Lentswe la Hae. Jwale, O boletse, “Ka 
Lebitso la Ka ba tla leleka batemona.”
226 Jwale ke tlilo tsitsisa letsoho la ka bokgoni boo ke bo 
kgonang. Mme ke batla o elellwe, ha se ho latela ka moo ke 
tshwarang letsoho la ka kateng. Wa bona, e ntse e le teng ka 
dinako tsohle. Na o a bona le ruruha jwang? [Kgaitsedi o re, 
“E.”] Le mpefala ka dinako tsohle [“E.”] hobane ke tshwere 
mono. Letsoho la ka lohle le shwele bohatsu, ho fihla setsweng 
sa ka. Jwale ako le shebe nakwana jwale.

227 Morena Jesu, ha se boikalakatiso bona (ha rea tlameha 
jwalo), empa Lentswe la Hao le tle phethwe. Ha O eso fodise 
batho feela ho itshupa O le Modimo, empa e be e le ho phetha 
Lentswe. Mme ke ka hona ke…morero wa ka ho etsa hona 
bosiung bona, Ntate, tumelo ya ka e dumela hoba mosadi ya 
lokileng enwa a ka fodiswa letemona lena.
228 Satane, ke o laela, ka Lebitso la Jesu Kreste, Ya hlotseng 
malwetse wohle, mme a beilwe tlasa a maoto a Hae. Mme ke le 
mohlanka wa Hae, ke nka kgato ena. Ka Lebitso la Jesu, tloha 
ho mosadi, tswa ho yena.
229 Jwale ha ke eso tlose letsoho la ka. Mosadi a ka mpakela. Ntho 
e etsahetse letsohong la ka, ha e a ba jwalo? [Kgaitsedi o re, “E, 
monghadi.”—Mong.] Ha e nepahetse, e re, “Amen.” [“E. Amen.”] 
E nyametse, ha e jwalo? [“E. Amen. E nyametse.”] O phekotswe. 
[“Allelua!”] Jwale ke eo. [“Kea O leboha, Jesu!”] Jwale tadima 
mona. Ke bea letsoho la ka, jwale bea letsoho la hao, ho a 
tshwana. [“E. Amen.”] O phekotswe. [“E. Amen. Allelua!”] Ikele, 
tsam’o ja sophoro ya hao, Jesu Kreste o a o phekola.
 “Ka Lebitso la Ka ba tla leleka batemona!” E.
230 O a dumela, kgaitsedi? O a dumela na? O a dumela Modimo 
a ka tlosa maemo ao a asthma ho wena mme a o phekola? Ho 
lokile, ikele leetong la hao, e re, “Kea O leboha, Morena Jesu. 
Kea O dumela, ka pelo yohle ya ka.”
231 O phela jwang, monghadi? Pelo esale e o hlopha, e batla 
e katilwe ke dinerefe; diponto, diponto tse pedi, e nngwe 
hodima…tse pedi lehlakoreng le le leng, le e nngwe ka ho le 
leng. Ho lokile, monghadi, e kgaotsa hona jwale. Ikele. Tumelo 
ya hao e a o phedisa, monghadi. E ya, o dumela ka pelo yohle 
ya hao. Ho lokile.
232 Mala a mang, a mabe. O a dumela Jesu o a o fodisa? E ya, 
o re, “Kea O leboha, Morena Jesu.” O e dumele. Ha A ka o 
bolella se o leng sona, ruri A ka o fodisa.
233 Ha ke sa bue letho le wena, haese ho o bea matsoho, o tla 
dumela hobane o fodile, wena o dutseng mono setulong? O tla 
etsa hoo? Kena tseleng ya hao, e re, “Kea O leboha, Morena.” 
Ke seo o se dumelang.
234 Tloo. O dumela Modimo o fodisitse bothata boo ba 
mokokotlo, wena o dutseng mono he? Ho lokile, o ka ikela, o 
re, “Kea O leboha, Morena.” Dumela ka pelo yohle ya hao. 
Ikele mme o dumele.
235 Monghadi, ha Modimo a sa o fodise, tsatsi le leng o 
tlilo holofala, o be tjena, ka molamu, o tsamaya ka athritisi 
eo. Horeng o sa Mo amohele hona jwale? O a e dumela na? 
Kena tseleng ya hao, mme o re, “Kea O leboha, Morena.” 
Mme o hatikele ntho eo, mme o tswelepele leetong la hao, o 
nyakaletse.

236 Jesu o fodisa mokokotlo wa hao mme o a o phekola. O 
dumela seo? Ho lokile, kena tseleng ya hao, o ntse o re, “Kea O 
leboha, Modimo o Ratehang.”
237 Tloo kwano, mofumahadi. Jwale o tshohileng? Lebaka 
le o tshohileng, ke nako ya hao ya menophose. O tseba seo 
ke se bolelang, phetoho ya mafumahadi. Mme ntho yohle, 
mantsiboya haholo, o a kgathala. Ha o kgone ho sebetsa, o 
kgathala haholo. Ha ho jwalo na? [Kgaitsedi o re, “Ho 
nepahetse.”—Mong.] Ho lokile. Ho itoketse jwale. Tswelapele, 
tumelo ya hao e a o fodisa.
238 Tse ding, dinerefe, empa esale o le dinerefe bophelo ba hao 
bohle, o batla o le dinerefe botjheng ba hao. O batla o tshaba 
ho tsamaya hohle. Empa jwale ekare ntho eo e o fupere. O dula 
o hatehile nako tsohle. Ha ho jwalo na? Ha e sa tla etsahala, ha 
o ka ntumela hona jwale ke le moprofeta wa Modimo. Tsamaya 
mme o dumele.
239 Ba ba kae ka ntle koo ba dumelang ka pelo yohle ya lona? 
Beanang matsoho hodimo. Ka Lebitso la Jesu Kreste wa 
Nazaretha, ke laela monna ka mong le mosadi mona ho beana 
matsoho.
240 Haeba e le Lentswe la Modimo, karolo ya lona E nepile, Le 
nepile kaofela. Jesu Kreste o boletse, “Ka—ka Lebitso la Ka 
ba tla leleka batemona.” “Lentswe la Modimo ke mosenodi wa 
mehopolo le merero ya pelo.”
241 Jesu boletse, “Ha ba bea matsoho hodima ba kulang, ba 
tla fola.” Modumedi ka mong ka mona, e re “amen” tabeng 
eo. [Phutheho e re, “Amen.”—Mong.] Ka hona, le badumedi, 
rapella ya beileng la hao…Rapellang ba beileng matsoho 
hodima lona, hoba le bona ba le rapella. Ha re rapeleng mmoho 
mme re hlole sera, mme mokudi ka mong ka mona a fole, ka 
pela Sefahleho sa Jesu Kreste.
242 Modimo o Matlawohle, moqadi wa Bophelo, moabi wa 
dineo tsohle tse molemo, romella mahlohonolo a Hao hodima 
batho bana.
243 Satane, o lahlehetswe ke ntwa. Jesu Kreste o teng mona. 
Yena maobane, kajeno, le ka hosafeleng. Bakreste ba beane 
matsoho. Ba rapela thapelo ya tumelo.
244 O boletse, “Mehlolo ena e tla tsamaya le ba dumelang.” 
E mong le e mong wa bona ba itse, “Amen,” ba dumela. Ba 
tjhaeletse takatso ya pelo ya Hao, mohla O no o re, “Mehlolo 
ena e tla tsamaya le ba dumelang.” Ba beana matsoho hodimo.
245 O hlotswe, Satane. Tswa ho bona, ka Lebitso la Jesu Kreste. 
Tswa tulong ena mme o tswe moahong wona, ka Lebitso la 
Jesu Kreste.
246 Monna ka mong le mosadi ya dumelang hoba ke modumedi 
ya behileng matsoho a hae hodimo hao, thapelo ya tumelo e a 

rapelwa, mme o mothating wa ho tela malwetse a hao, ho tela 
mehopolo ya hao ka yona, le ho amohela Lentswe la Modimo 
ho kena pelong ya hao, ema ka maoto a hao mme o amohele 
phodiso ya hao, ka Lebitso la Jesu Kreste. Amen hape amen! 
Phahamisang matsoho a lona jwale mme ho Yena le ise thoriso, 
hoba ho fedile. 

